
AŞI MOLLANIN, BAŞI MOLLANIN 
 Bir molla çayın kǝnarında ǝylǝşmişdi, gördü ki, suyun 

üzü ilǝ çay axını bir neçǝ motal üzüb gǝlir. Tez soyunub 

girdi suya, motalların ikisini tutdu, ikisi dǝ ona yaxınlaşdı. 

Molla ǝlindǝkilǝrin hǝrǝsini bir ayağına keçirtdi, yaxınlaşan 

iki motalı da tutdu. Gördü ki, uzaqdan bir motal da gǝlir, 

ǝlindǝkilǝrdǝn birini dişinǝ alıb onu da tutdu. Bu zaman suda 

bir motal da göründü. Anjaq molla nǝ qǝdǝr jan atdısa, 

altınjı motalı tuta bilmǝdi. 

 Çaya gǝlǝn bir kişi ǝl uzadıb motalı tutanda, molla fıs-

fısla dedi: 

 - A kişi, motala şǝrikǝm a!.. 

 Odur ki, deyiblǝr:  

 

 Aşı mollanın, başı mollanın,  

altıdan beşi mollanın, 

yerdǝ qaldı bir dǝnǝ,  

onda da var işi mollanın. 

jAVAB 
 Keçmiş zamanlarda uşaqlar mollaxanalarda oxuyanda, 

ǝvvǝljǝ onlara çǝrǝkǝdǝn (Qur'anın otuzunju jüz,i) dǝrs 

verirdilǝr. Çǝrǝkǝ dǝ hüvǝlfǝttahül-ǝlimdǝn başlayıb, ǝmmǝ-

yetǝsaǝlunǝ surǝsindǝ qurtarırdı.  

 Hansı uşaq ki, çǝrǝkǝni oxuyub başa vurdu, molla üçün 

mütlǝq xǝlǝt gǝtirmǝli idi. Xǝlǝtin dǝyǝri uşağın valideyninin 

qüvvǝsindǝn asılı idi. Lap azı bir kǝllǝ qǝnd, bir dǝst köynǝk-

tuman, bir manat da pul olmalı idi.  

 Kasıb bir kişinin oğlu da mollaxanada oxuyurdu. Uşaq 

Əmmǝ sürǝsinǝ çatanda molla üçün heç nǝ gǝtirmir. Molla 

tez bir kağıza yazıb uşağın atasına göndǝrir. Kasıb kağızı 

açıb oxuyur:  

    

  «Söylǝ bir, fikrin nǝdir?! 

  Oğlun çatıbdır Əmmǝyǝ!» 

  

 Kişi dǝ kağızın ardında bu sözlǝri yazıb mollaya 

göndǝrir:  

 

  «Əhmǝdin fikri budur:  

  Pul yoxdur versin mollaya!» 

QAZI VƏ XORUZ 
 Qazının hǝyǝtindǝ axsaq bir xoruz var idi. Bir gün 

hǝyǝtdǝ eşǝlǝnǝrkǝn xoruz bir manqur («qara yarım 

qǝpiklik») tapır. Xoruz manquru dimdiyinǝ götürüb hǝyǝtin 

ortasına qoyur vǝ banlamağa başlayır: «Quqqulu-qu, bir 

dǝnǝ manqur tapmışam!» Qazı adamlarını göndǝrdi, 

manquru xoruzdan aldılar.  

 Xoruz  yenǝ banladı: «quqqulu-qu, qazı mǝnǝ 

möhtajmış» 

 Qazı adamlarına dedi: «Aparın, xoruzun manqurunu 

qaytarın»  

 Xoruz manquru alıb yenǝ banlamağa başladı: 

«Quqqulu-qu, qazı mǝndǝn qorxarmış!» 

 Qazı yenǝ öz adamlarına dedi: «Bu xoruz mǝni tǝngǝ 

gǝtirdi. Gedin, başını kǝsin, bişirib plovun üstünǝ qoyun. 

Onu yeyǝjǝyǝm». 

 Xoruzun başını kǝsǝndǝ o yenǝ bǝrkdǝn banlayıb dedi: 

«Quqqulu-qu, nǝ iti bıçaqmış!» 

 Xoruzun başını kǝsǝndǝn sonra qazana salıb bişirdilǝr. 

Xoruz qazanda da banladı: «Quqqulu-qu, nǝ isti hamamdır!» 

 Plovu bir böyük nimçǝyǝ çǝkib xoruzu üstünǝ qoydular. 

Xoruz banladı: «Nǝ ağja tǝpǝdir!» 

 Qazı xoruzu parçalayıb yemǝyǝ başladı. Çeynǝyib 

udanda xoruz banladı: «Nǝ darja küçǝdir!» ..Xoruz 

plovqarışıq qazının qarnına düşǝndǝ bir dǝ banladı: 

«Quqqulu-qu, nǝ lehmǝ dǝrǝdir!» 

 Qazı o qǝdǝr yedi ki, qarnı partladı. Xoruz qazının 

qarnından çıxıb banladı: «Quqqulu-qu, qazının qarnı yırtıldı, 

mǝnim janım qurtuldu!»  

ALLAH QƏZƏBİ 
Şǝhǝrdǝn kǝnar bir ibadǝtgahda bir abid gejǝ-gündüz 

ibadǝtǝ mǝşğul idi. Qardaşı şǝhǝrdǝ yaşayırdı, özü dǝ 

mǝşhur tajir idi. Bunun qızına kasıb bir oğlan aşiq olub, ona 

elçi göndǝrmişdi. Amma qızın atası «oğlan kasıbdır» deyǝ, 

qızını ona vermǝmişdi. Qızın atası başa düşmüşdü ki, qız da 

oğlanı istǝyir. Buna görǝ dǝ qızını abidin yanına göndǝrir ki, 

bir qǝdǝr ǝmisinin yanında qalsın, ondan tǝrbiyǝ alsın ki, 

bǝlkǝ bu sevda başından çıxsın. 

 Bir gün oğlan bu işdǝn xǝbǝr tutur, gizlinjǝ qız olan 

yerǝ gedir. Abid namaz qılan zaman oğlan qapını açıb içǝri 

girir. Qız oğlanı görjǝk qalxır, onunla qujaqlaşıb öpüşür.  

 Qızın ǝmisi namaz üstǝ nǝ qǝdǝr «Allahü-ǝkbǝr» 

deyirsǝ dǝ qız oğlandan ayrılmır. Abid namazını qılıb 

qurtaranadǝk oğlan qaçıb gedir. Abid qardaşı qızını 

mǝzǝmmǝt etmǝyǝ başlayanda qız deyir: 

 - Əmi, mǝgǝr sǝn bizi görürdün? 

 Əmi hirslǝnir:  

 - Bu boyda da zurna-balabanı görmǝmǝk olar?!  

 Qız gülüb deyir: 

 - Amma mǝn sǝni görmürdüm. Özün bilirsǝn ki, aşiq 

anjaq mǝ,şuqunu görǝr. İnjimǝ ǝmi, ǝgǝr sǝn hǝqiqi allah 

aşiqi olsaydın namaz üstündǝ bizi görmǝmǝli idin. Demǝli, 

sǝn yalançı aşiqsǝn!  

 Qardaşı qızının sözlǝri abidǝ  bǝrk tǝ'sir edir, şǝlǝ-

külǝsini yığışdırıb qızla bǝrabǝr şǝhǝrǝ gǝlir vǝ qardaşına 

deyir: 

 - Mǝn gördüyümü görmüşǝm, qardaş! Qızı hǝmin 

oğlana vermǝliyik. Yoxsa allah ikimizǝ dǝ qǝzǝb elǝr. 

QAZI ATLI, ƏZRAİL PİYADA 
Bir gün şǝhǝrin qazısı öz evinin qabağında nǝ isǝ 

axtarırdı. Küçǝ ilǝ keçǝn bir atlı qazıya salam verib soruşdu: 

 - Qazı sağ olsun, nǝ axtarırsan? 

 Qazı dedi:  

 - Əlimdǝn bir manat pulum yerǝ düşüb, onu axtarıram.  

 Atlı jibindǝn bir manat pul çıxarıb qazıya verdi vǝ dedi:  

 - Qazı ağa, daha axtarma, keç evinǝ.  

 Atlı gedǝndǝn sonra qazı öz-özünǝ dedi: «Nǝ yaxşı 

oldu! Hǝr yoldan keçǝndǝn bir manat alsam, Mǝkkǝ işim 

düzǝlǝr». Bu qayda ilǝ qazı hǝr yol keçǝndǝn bir manat 

alırdı.  

Artıq qazının kefi kök idi. Amma ayaq üstǝ 

dayanmaqdan yorulmuşdu, gedib evdǝn bir kǝtil götürdü, 

qapı ağzında qoyub ǝylǝşdi. 

 Qazı bu asan qazanja dadandı. Gündǝ otuz-qırx manatı 

vardı. Yavaş-yavaş jamaat qazının kǝlǝyini başa düşdü. Daha 

qazı yaşayan  küçǝdǝn heç kim keçmǝdi.  

 Qazı o biri küçǝlǝrǝ dadandı. Axırda xalq zinhara gǝlib 

allahın yanına şikayǝtǝ getdi. Allah onların şikayǝtini eşidib 

Əzrailǝ hökm elǝdi ki, gedib qazının janını alsın. Əzrail 

siyahısını açıb gördü ki, hǝlǝ qazının ömrünǝ qalıb. Ərz 

elǝdi:  

 - Xudaya-xudavǝnda! Qazı bizim adamdır, bizim 

hesabımızja hǝlǝ on sǝkkiz il yaşamalıdır. İndi onun janını 

alsaq, sǝndǝ hörmǝtdǝn düşǝrsǝn, mǝn dǝ!  

 Allah fikirlǝşib dedi:  

 - İndi ki, iş belǝdir, get ona bir qulaq burması ver, 

qorxut ki, daha jamaatı soymasın. 

 Əzrail insan şǝklindǝ yerǝ enib qazının qabağından 

keçdi vǝ salam verdi. Qazı tez ǝlini uzadıb ona dedi:  

 - Bir manat ver!  

 Əzrail ǝbasının altından qanadını qazıya göstǝrdi:  

 - Mǝn insan deyilǝm, Əzrailǝm! Xǝlayiq sǝndǝn 

şikayǝtçidir. Mǝni allah göndǝrib ki, janını alım. Amma mǝn 

girdim qanının arasına, sǝni ölümdǝn qurtardım. İndi dǝ 

gǝlmişǝm sǝni xǝbǝrdar edim ki, daha jamaatdan pul 

yığmayasan, yığdıqların bǝsdir.  

 Qazı dedi: 

 - Ya Əzrail! Axı öyrǝnmişǝm belǝ asanlıqla pul 

qazanmağa, ondan ǝl götürsǝm, evim yıxılar ki!  

 Əzrail dedi: 

 - Ay axmaq qazı, hǝkimliyǝ keç. Hǝkimlǝr ki, pis 

qazanmır. Elǝ sabahdan e'lan elǝ ki, sǝn hǝkimsǝn, sǝni 

hansı xǝstǝnin üstünǝ apardılar, qorxma, get. Mǝn dǝ orda 

olajağam. Anjaq nǝ vaxt gördün ki, xǝstǝnin başı üstǝyǝm, 

demǝli o, bu gün-sabah ölǝjǝkdir. Balaja dǝrman yaz ver, 

çıxanda da adamlarına de ki, artıq xǝrj-xiraj elǝmǝsinlǝr, 

xǝstǝ iki-üç günlükdür, ölǝjǝkdir. Elǝ ki gördün, naxoşun 

ayaq tǝrǝfindǝyǝm, demǝli, sağalajaq. Xǝstǝnin adamlarını 

sevindir, onlara ürǝk-dirǝk ver. Bu qayda ilǝ mǝşhur hǝkim 

olarsan, pulun da artar. İndi mǝn getdim, xudahafiz. 

 Qazı Əzrailin dediyi kimi etdi, düz on sǝkkiz il mǝşhur 

hǝkim oldu.  

 Bir gün qazı gördü ki, qapı açıldı, Əzrail girdi içǝri.  

 Qazı soruşdu:  

 - Niyǝ gǝlmisǝn? 

     Əzrail dedi:  

 - Elǝ şey yoxdur. Başın tǝrǝfǝ keçǝjǝyǝm! 

 Qazı gördü ki, iş xarabdır, dedi: 

 - İndi ki, belǝdir, qoy sǝn deyǝn olsun. Anjaq möhlǝt 

ver, dörd rük'ǝt namaz qılım, sonra janımı al! 

 Əzrail razı oldu. Qazı dedi: 

 - And iç ki, dörd rük'ǝt namaz qılıb qurtarmamış 

mǝnim janımı almayajaqsan. 

 Əzrail allaha and içdi. Qazı durub dǝstǝmaz aldı, 

janamazı salıb iki rük'ǝt namaz qıldı, sonra janamazı yığdı. 

Əzrail dedi: 

 - Elǝ niyǝ? İki rük'ǝt dǝ qıl!  

 Qazı dedi:  

 - Hǝlǝ vaxtım yoxdur, vaxtım olanda qılaram. Xoş 

getdin!  

 O vaxtdan bǝri qazı heç meyit namazı da qılmır ki, 

birdǝn Əzrail görüb sinǝsinǝ qonar. Odur ki, deyirlǝr: 

 - Qazı atlı olub, Əzrail piyada...  

MOLLA KİTABDAN KİTABA SALAR 
Bir kişinin inǝyi itmişdi, axtara-axtara deyirdi: 

 - İlahi, elǝ et ki, inǝyim nǝ mollaya, nǝ dǝ seyidǝ rast 

gǝlmǝsin.  

 Bunu eşidǝn bir nǝfǝr soruşdu:   

 - Qardaş, bu nǝ sözdür deyirsǝn?! Nejǝ yǝ'ni mollaya 

rast gǝlmǝsin? 

 İnǝyi itǝn kişi belǝ javab verdi:  

 - İnǝk kimǝ rast gǝlsǝ, hǝmin adam allahdan qorxajaq, 

soraqlaşıb özümǝ qaytarajaq. Amma molla tayfası onu 

kitabdan kitaba salıb halal elǝyǝjǝk vǝ qaytarmayıb yeyǝjǝk. 

Seyid olsa, lap pis. Deyǝjǝk: «Jǝddi göndǝrib!» 

ABBASINI ÖZÜN AL 
 Birisi keçǝlin boynuna bir sillǝ vurmuşdu. Keçǝl qazının 

yanına şikayǝtǝ getdi. Sillǝ vuran adamı tapıb gǝtirdilǝr. Qazı 

kitabını açıb bir qǝdǝr vǝrǝqlǝyǝndǝn sonra keçǝlǝ dedi:   

 - Boynunun ardında sillǝnin yeri qalmadığı üçün ondan 

bir abbası ala bilǝrsǝn.  

 Bu söz keçǝlin xoşuna gǝlmǝdi. Dikǝldi vǝ qazının 

boynuna bir sillǝ vurub dedi: 

 - Mǝn tǝlǝsirǝm, abbasını ondan özün al!  

GÖRÜNMƏYƏN İŞ 

 Bir kişi pis qonşusunun ǝlindǝn jana doymuşdu. Getdi 

qazının yanına, başına gǝlǝnlǝri danışandan sonra kömǝklik 

istǝyib dedi: 

 - Deyirlǝr ki, qonşun pisdir, köç qurtar, amma mǝn 

köçǝ bilmirǝm. Bu sinnimdǝ köç-külfǝti, oğul-uşağı haraya 

aparım?! 

 Qazı bir kitab açdı, baxandan sonra dedi:  

 - Kitabda sǝbir göstǝrilir. Qonşunun da ömrünǝ az 

qalıb, sǝbir eylǝ. 

 Şikayǝtçi soruşdu:  

 - Axı nǝ qǝdǝr qalıb?!  

 Qazı dedi: 

  - Qırx il.  

 Kişi mǝ'yus halda evinǝ qayıdıb ǝhvalatı arvadına 

danışır vǝ başına döyüb ağlamağa başlayır: «Mǝn bu zillǝtǝ 

qırx il nejǝ dözǝjǝyǝm?!» 

 Arvad deyir: 

 - Kişi, sǝbir elǝ, allah kǝrimdir! 

 Gǝlin dǝ gǝlib qayınatasına tǝsǝlli verir. Kişinin qızı da, 

oğlu da tǝsǝlli verib deyirlǝr:               

 - Ata, allah kǝrimdir, sǝbir eylǝ! 

 Gejǝni kişi birtǝhǝr yatır. Sǝhǝr xǝbǝr çıxır ki, pis qonşu 

ölüb. 

 Kişi ayağa qalxıb qazının yanına gedir vǝ deyir:  

 - Hǝrçǝnd mǝn xǝtadan qurtardım, amma axı sǝn 

alimsǝn... Alimlǝr dǝ yalan danışar? Sǝn buyurmuşdun ki, 

qonşun hǝlǝ qırx il yaşayajaq, amma sǝhǝr durub gördüm ki, 

qonşum ölüb. Bu nejǝ işdir? 

 Qazı deyir:   

 - Düzünü bilmǝk istǝsǝn, bu işǝ mǝn dǝ mǝǝttǝl 

qalmışam. Pis adam bu tezliklǝ ölsün, görünmǝmiş işdir... 

FƏRMANLI PİŞİK 
Bir kişinin bir oğru pişiyi var idi ki, sahibini lap boğaza 

yığmışdı. Bir gün kişi pişiyi tutub, ǝl-ayağını saqqızla taxta 

parçasına yapışdırır vǝ onu çaya buraxır. Demǝ ki, bu çayın 

bir qolu xǝlifǝ Harunǝr-Rǝşidin hǝyǝtindǝn keçirmiş. Harun 

çayda çimǝrkǝn pişiyi görüb  tǝǝjjüb elǝdi, ǝmr verdi, pişiyi 

tutub gǝtirdilǝr. Pişiyin ayaqlarının saqqızla taxtaya 

yapışdırılması Harunu daha da heyrǝtlǝndirdi. Əmr elǝdi, 

pişiyin ǝl-ayağını taxtadan ayırıb tǝmizlǝdilǝr. Sonra xǝlifǝ: 

«Pişik Harunun azadkǝrdǝsidir, hǝr kǝs ona ǝziyyǝt versǝ, 

böyük tikǝsi qulağı boyda edilǝjǝkdir!» Fǝrmanını yazdırıb 

pişiyin boynundan asdırdı. Pişiyi buraxdılar.  

 Pişik gǝzǝ-gǝzǝ gǝlib keçmiş sahibin evini tapdı. Kişi 

gördü ki, pişiyin boynuna nǝ isǝ bağlanıb, açıb oxudu. 

Xǝlifǝnin fǝrmanından xǝbǝrdar oljaq arvadına dedi: 

 - Yığış, arvad, buradan köçǝk. Biz pişiklǝ fǝrmansız 

bajara bilmirdik, indi fǝrmanla ona neylǝyǝ bilǝrik?! 

 Kişi avadanlığını bir arabaya yığıb bir baş xǝlifǝnin 

hüzuruna sürür vǝ ǝrz edir:  

 - Evi verdim pişiyǝ, indi göstǝr haraya köçüm! 



 
 
 
 
 
 

 
www.ocaq.net                                                                                                                                          
 
 
 
 

13 

FƏRQ QOYMUR 

 Bir kişini varı-yoxu bir inǝyi, bir dǝ eşşǝyi vardı. Çöldǝn 

ot-ǝlǝf yığıb eşşǝk ilǝ daşıyır, inǝyǝ yedirdir, südünü satıb 

külfǝtini dolandırırdı.  

 Son günlǝr eşşǝk kişini injitmǝyǝ başlamışdı. Tez-tez 

sonjuq atır, anqırır, noxtasını qırıb qaçır, ya da öz axurunun 

ot-ǝlǝfini yeyib qurtaran kimi soxulurdu inǝyin axuruna. Kişi 

eşşǝyin ǝlindǝn lap tǝngǝ gǝlmişdi. Bir axşam namazını 

qılandan sonra üzünü tutdu göyǝ: 

 - Pǝrvǝrdigara, özün görürsǝn ki, bu eşşǝk mǝni jana 

gǝtirib. Razıyam ki, ot-ǝlǝfi özüm dalımda daşıyam, tǝki bu 

eşşǝyi mǝnim yaxamdan et, Əzraili göndǝr onun janını alsın.  

 Kişi sǝhǝr yuxudan ayılıb gördü ki, inǝyi ölüb. Hirslǝ 

çıxdı çölǝ, üzünü göyǝ tutub dedi: 

 - Pǝrvǝrdigara! Sǝn nejǝ allahsan ki, eşşǝk ilǝ inǝyǝ fǝrq 

qoymursan?! Mǝn xahiş elǝdim ki, eşşǝyi öldür, sǝn isǝ inǝyi 

öldürdün. Daha sǝnǝ ibadǝt etmǝyǝjǝyǝm! 

MOLLANI QOV, ÖKUZƏ DƏYMƏ 
 Bir kişinin bağına  bir molla, bir dǝ bir öküz girir. Oğlu 

qaçıb atasına xǝbǝr verir. Atası tez deyir:  

 - Oğul, qaç, mollanı qov, öküzǝ dǝymǝ!  

 Oğlu tǝǝjjüblǝnib sǝbǝbini soruşanda atası deyir: 

 - Öküz ağajlardan yarpaqları yeyib doyandan sonra 

çıxıb gedǝjǝk, amma molla bağda olan meyvǝlǝrdǝn yeyib 

doyandan sonra jiblǝrini vǝ kisǝsini dǝ doldurub aparajaq. 



 
 
 
 
 
 

 
www.ocaq.net                                                                                                                                          
 
 
 
 

14 

KƏNDLİ VƏ MOLLA 

 Bir kǝndli yüyürǝ-yüyürǝ kǝnd mollasının yanına gǝlib 

deyir:  

 - Molla ǝmi, naxır çöldǝn qayıdıb, amma mǝnim 

eşşǝyim qayıtmayıb. Qorxuram heyvanı çöldǝ janavar yesin. 

Bir dua oxu, üfür çölǝ, allah eşşǝyimi bǝladan saxlasın.  

 Molla ǝllǝrini qaziyülhajata qaldırıb dodaqlarını 

tǝrpǝtdi, sonra üzünü kǝndliyǝ tutub dedi:  

 - Qorxma, bir dua oxumuşam ki, daşdan keçǝr. Daha 

eşşǝyinǝ qurd toxunmaz. Get, evindǝ rahat yat, sabah gedib 

eşşǝyini taparsan.  

 Bunu eşidǝn «ağzıgöyçǝk» kǝndlilǝrdǝn birisi üzünü 

jamaata tutub dedi: 

 - İndi ki, mollanın duası ilǝ eşşǝk salamat qalajaq, niyǝ 

çodar Hajı İbrahim sürünü qorumaqçun neçǝ-neçǝ it 

saxlayır? Yaxşısı budur ki, itlǝri buraxsın, mollanı aparıb 

qoysun sürünün yanında. Molla da dua oxuyub sürünü 

salamat saxlasın! 

ALLAHIN SABAHI ÇOX 

 Bir molla kǝndliyǝ üç manat borjlu idi.  

Kǝndli nǝ qǝdǝr çalışırdı, borjunu ala bilmirdi. O, hǝr gün 

gǝlib pulunu istǝyǝndǝ, molla deyirdi:  

 - Bu gün pulum yoxdur, allah qoysa, sabah gǝlib 

pulunu apararsan.  

 Kǝndli dǝ inanıb gedirdi.  

 Bir gün yenǝ gǝlib mollanı yerindǝ görmǝdi. Molladan 

dǝrs alan bir şagird tǝlǝbkara dedi: 

 - Ay kişi, sǝn hǝr gün gǝlirsǝn, pulunu istǝyirsǝn, o da 

sǝnǝ hǝr gün eyni sözü deyir:  

«Sabah!» Yaxşısı budur ki, get, bir dǝ pul üçün buralara 

gǝlmǝ. Nǝ vaxt eşitdin ki, yekǝ daş göyǝrib, onda gǝlib 

pulunu istǝrsǝn. 

 Kǝndli gedir. Bir azdan sonra molla gǝlib şagirddǝn 

soruşur:  

 - Mǝni soruşan olmayıb ki? 

 Şagird deyir: 

 - Molla ǝmi, borjunu istǝyǝn kǝndli gǝlmişdi, mǝn ona 

bir söz dedim, getdi, daha bir dǝ gǝlib sǝndǝn pul 

istǝmǝyǝjǝk.  

 Molla maraqlandı: 

 - Bala, sǝn ona nǝ demisǝn ki?  

 - Dedim ki, nǝ vaxt qapımızın qabağındakı bu yekǝ daş 

göyǝrdi, onda gǝlib pulunu apararsan. Nǝ bu daş göyǝrǝjǝk, 

nǝ dǝ sǝn ona pul verǝnǝ oxşayırsan.  

 Molla hǝm sevindi, hǝm dǝ qorxdu:  

 - Ay evini pir yıxsın, birdǝn allahın qüdrǝtilǝ bu daş 

göyǝrdi, onda nejǝ olsun?! Kǝndlinin borjunu 

qaytarmalıyam?! Amma allahın sabahı çox, qurtarmazdır, - 

deyǝ, çubuğu qapdı, şagirdinin ayaqlarını fǝlǝqqǝyǝ salıb o 

ki var, çubuqladı. 

ÇOBAN VƏ MOLLA 
 Bir çoban öz sürüsünün yanında ǝylǝşib süd doğramajı 

yeyirdi. Tǝsadüfǝn oradan keçǝn mollanı görüb dedi:  

 - Molla, buyur, doğramaj ye.  

 Molla tez ǝylǝşib doğramajdan yemǝyǝ başladı. Bu 

ǝsnada çoban dedi:  

 - Molla, dǝli şeytan deyir ki, bu qoyunların ikisini tutub 

ver mollaya, aparsın özü üçün.  

 Molla minnǝtdarlıqla başını ǝydi: 

 - Əlbǝttǝ, hǝrdǝnbir dǝli şeytanın sözünǝ baxarlar. Özü 

dǝ pis olmaz ki, biri o buynuzlu qoç olsun.  

 Doğramajı yeyib qurtardılar. Bir qǝdǝr söhbǝtdǝn sonra 

çoban üzünü mollaya tutub dedi: 

 - Dǝli şeytan indi dǝ ayrı söz deyir axı!  

 - Nǝ deyir o qadasın aldığım dǝli şeytan?  

 - Deyir ki, bu çomaqla mollaya bir-iki dǝnǝ çǝk.  

 Molla hövlnak yerindǝn qalxdı:  

 - A kişi, ǝstǝğfürullah elǝ. Heç sǝn yaşda kişi dǝ dǝli 

şeytanın sözünǝ baxar?! 

TƏBİL 
 Peyğǝmbǝr me'raja gedǝndǝ görür ki, bir mǝlaikǝ 

ǝlindǝ toppuz, qoltuğunda tǝbil dayanıb. Yaxınlaşıb soruşur: 

 - Sǝnin vǝzifǝn nǝdir, qardaş? 

 Mǝlaikǝ deyir: 

 - Yer üzündǝ olan mollaları güdürǝm ki, görüm hansı 

ehsan verir vǝ ya fǝqirǝ ǝl tutur, dǝrhal tǝbil vurmalıyam.  

 Peyğǝmbǝr soruşur: 

 - Hǝ, neçǝ dǝfǝ vurmusan? 

 Mǝlaikǝ deyir: 

 - Əlim qurusun, ǝgǝr birini vurmuşam!  

YARISI SUYUNDUR 

 Bir kişi inǝkçilikdǝn xeyli pul qazanmışdı. Hajı olmaq 

üçün Mǝkkǝyǝ gedirdi. Dǝnizin ortasında kişi gǝminin 

göyǝrtǝsindǝ soyunub paltarını dǝyişdirirdi. 

Sǝn demǝ, gǝmidǝ bir meymunoynadan da varmış. Onun 

meymunu gǝzǝ-gǝzǝ gǝlib südçünün yanından keçǝndǝ 

onun hǝmyanını (pul kisǝsi bǝrkidilǝn kǝmǝrini) götürüb 

gǝminin doruna dırmaşır.  

 Meymun dorun başında dayanıb dişi-dırnağı ilǝ 

hǝmyanı yırtıb qızılları çıxarır vǝ birini gǝmiyǝ, birini dǝnizǝ 

atmağa başlayır. Gǝmidǝ olanlar istǝyirlǝr ki, dora dırmaşıb 

hǝmyanı meymundan alsınlar. Südçü mane olub deyir:  

 - Dǝymǝyin, meymun lap yaxşı bölür. Pulun yarısı 

mǝnim, yarısı da suyundur, çünki ömrüm boyu südǝ su qatıb 

satmışam, ona görǝ dǝ öz jǝzamdır, çǝkirǝm. 

ƏNGƏL BARDAQDADIR 
 Bir kasıb kişi kǝbin kǝsdirmǝk üçün qazının yanına 

gedir vǝ özü ilǝ bir kasa yağ aparır. Qazı yağa baxıb deyir:  

 - A kişi, heç bir kasa yağa da kǝbin kǝsǝrlǝr?! Mǝn 

kǝbini bir bardaq yağa kǝsirǝm.  

 Biçarǝ kişi bir bardaq yağı haradan düzǝldǝjǝyini 

fikirlǝşǝ-fikirlǝşǝ evinǝ qayıtdı. Evlǝnmǝk istǝdiyi arvad ona 

dedi:  

 - A kişi, ürǝyini sıxma. Bir bardaq tap, boğazınajan 

qum ilǝ doldur, kasadakı yağı da qumun üstünǝ töküb 

ağzını bağla, apar ver qazıya, de ki, borj-xǝrjlǝ düzǝldib 

gǝtirdim.   

 Kişi arvad deyǝn kimi elǝyib, bardağı qazıya apardı. 

Qazı dedi:  

 - Hǝ, bu başqa mǝsǝlǝ, indi işin düzǝldi. 

 Vǝ tez kǝbini kǝsib kağızını kişiyǝ verdi. 

 Qazı bardağı evǝ gǝtirib arvadına dedi ki, yağı ǝritsin. 

Arvad bardağı qazana boşaldanda yağın altındakı qum 

töküldü. Qazı aldadıldığını başa düşdü vǝ kişiyǝ xǝbǝr 

göndǝrdi ki, kǝbin kağızını gǝtirsin, onda bir balaja ǝngǝl 

var, düzǝltsin. Kişi qazının adamına dedi: 

 - Get qazıya de ki, ǝngǝl kǝbin kağızında yox, 

bardaqdadır. Gǝlǝn dǝfǝ özüm düzǝldǝrǝm. 

DİL BƏLASI 

 Dǝrviş görür ki, bir kişi tirmǝ toxuyur vǝ toxuduqja öz-

özünǝ deyir: «Ya rǝbb, mǝni dilimin bǝlasından saxla!» 

Dǝrviş toxujunun sözündǝn heyrǝtlǝnib bir neçǝ gün onu 

güdür. Toxuju tirmǝni toxuyub qurtarır, bir mǝjmǝyiyǝ 

qoyub padşah üçün aparanda dǝrviş dǝ onun ardınja gedir. 

Şah qapısına çatanda dǝrviş özünü ustaya çatdırıb deyir: 

 - Qardaş, mǝn dǝ padşahı görmǝliyǝm. Sǝni and 

verirǝm allaha, mǝni özünün şagirdin kimi qǝlǝmǝ ver, qoy 

mǝn dǝ keçim içǝri; mǝjmǝyini dǝ ver, aparım. 

 Usta tirmǝni dǝrvişǝ verir, bǝrabǝr saraya keçirlǝr.  

 Padşah tirmǝni bǝyǝnib, ev vǝzir-vǝkilinǝ mürajiǝtlǝ 

soruşur:  

 - Bu tirmǝdǝn özümǝ nǝ tikdirsǝm yaxşı olar? 

 Kimi deyir don, kimi deyir qurşaq, kimisi – lǝbbadǝ, 

döşlük vǝ s. 

 Baş vǝzir deyir:  



 
 
 
 
 
 

 
www.ocaq.net                                                                                                                                          
 
 
 
 

19 

 - Qoy görǝk usta özü nǝ fikirdǝdir!  

 Tirmǝ toxuyan deyir:  

 - Qibleyi-alǝm, sǝn bu tirmǝni saxla, qalsın, ölǝndǝ 

tabutunun üstünǝ çǝkǝrlǝr.  

 Padşah qǝzǝblǝnib ǝmr edir ki, ustanın boynunu 

vursunlar. Jǝlladdan qabaq dǝrviş özünü irǝli verib baş ǝyir 

vǝ deyir:  

 - Qibleyi-alǝm, mǝn bu kişinin şagirdi deyilǝm, 

yalandan adımı şagird qoymuşam. Bir gün onun qapısından 

keçirdim, gördüm ki, bu kişi tirmǝ toxuya-toxuya öz-özünǝ 

deyir: «Ya rǝbb, mǝni dilimin bǝlasından saxla!» Maraqlanıb 

onu güddüm ki, görüm onun dilinin bǝlası nǝ olajaq. Bu da 

aqibǝti. Anjaq bil ki, ey padşah o, bu sözü qǝsd-qǝrǝzlǝ 

demǝdi, bu onun dilinin bǝlasıdır.  

 Padşah dǝrvişin sözündǝn sakitlǝşib, toxujunu jǝzadan 

azad etdi.    

MAL-QARA PEYĞƏMBƏRİ 
 Bir kişi peyğǝmbǝrlik iddiası ilǝ şǝhǝrin kǝnarında 

özünǝ bir bina salmışdı: çoxlu qulamı, nökǝr-naibi var idi. 

Bu xǝbǝr padşaha çatdı. Adam göndǝrdi ki, peyğǝmbǝr 

gǝlsin, görǝk nǝ deyir. Peyğǝmbǝrlik iddiası edǝn kişi qasidǝ 

dedi:  

 - Mǝn peyğǝmbǝrǝm, padşah mǝni görmǝk istǝyirsǝ, 

zǝhmǝt çǝkib özü gǝlsin hüzuruma. 

 Bir gün sonra şǝhǝrdǝ xǝbǝr yayıldı ki, padşah sabah 

peyğǝmbǝrin yanına gedǝjǝk. 

Kişi tez adamlarını yığıb dedi:  

 - Padşah görüşümǝ gǝlir, yüzünüz sağımda, yüzünüz 

dǝ solumda dayanarsınız. Elǝ ki, mǝn ǝlimi sağ bığıma 

çǝkdim möyüldǝrsiniz, elǝ ki, ǝlimi sol bığıma çǝkdim 

anqırarsınız, sonra da sakitjǝ dayanarsınız.  

 Sabahı padşah gǝlir. Yaxınlaşanda  kişi ǝlini sağ bığına  

çǝkir, hamı birdǝn inǝk kimi möyüldǝyir, sonra sol bığına 

çǝkir, hamı eşşǝk kimi anqırır. Peyğǝmbǝrlik edǝn kişi irǝli 

gǝlib padşaha deyir:  

 - Ey qibleyi-alǝm! Mǝn mal-qara peyğǝmbǝriyǝm, 

özünü yoxlamaq istǝyirsǝnsǝ, keç, sǝn dǝ onların yanında 

dur! 

 Padşah tez ona nǝzir verib geri qayıdır vǝ rǝiyyǝtinǝ 

deyir:  

 - And olsun mǝnim bu taxt-tajıma, indiyǝdǝk belǝ 

ağıllı, tǝdbirli peyğǝmbǝr dünyaya gǝlmǝyib. Ona 

inanmayana lǝnǝt!  

OĞRU 
Bir kişi şǝhǝrǝ  gǝlib günorta namazını qılmaq üçün 

mǝsjidǝ gedir. Görür ki, mǝsjidin hüjrǝlǝrindǝ şǝrab satılır. 

Soruşur: 

 - Bu nejǝ olan işdir?! 

 Deyirlǝr: 

 - Biz mǝsjidin mǝnfǝǝtini mülahizǝ etmişik. Əgǝr başqa 

şey gǝtirǝn tajirǝ kirayǝyǝ versǝydik, mǝsjidin mǝdaxili az 

olardı, şǝrabçıya verdik ki, kirayǝmiz çoxalsın. 

 Kişi heyrǝt içǝrisindǝ mǝsjidǝ girib görür ki, axund 

kürkü tǝrsinǝ geyib, bir ayağını da yuxarı tutub namaz qılır. 

Soruşur: 

 - O elǝ niyǝ elǝyir?  

 Deyirlǝr:  

 - Axundumuzun ǝynindǝki kürk oğurluq olduğu üçün 

tǝrsinǝ geyib ki, yiyǝsi tanımasın. Küçǝ ilǝ gǝlǝndǝ dǝ bir 

ayağı nǝjisǝ  batdığı üçün yuxarıda tutub ki, mǝsjid murdar 

olmasın.  

 Kişi deyir: 

 - İndi ki, elǝdir, onu qabağa niyǝ keçirmisiniz? Qoy 

qapı ağzında otursun! 

 Deyirlǝr:  

 - Arxada qoysaq, qorxuruq ki, başmaqlarımızı 

oğurlayar! 

MƏNİ YANDIRMAZ 
 Molla bir kişinin evinǝ qonaq gedir. Ev sahibi süfrǝyǝ 

bal ilǝ yağ qoyur. Molla girişir yemǝyǝ. Ev sahibi görür ki, 

ajgöz molla belǝ ki başlayıb, süfrǝdǝ bir şey qalmayajaq. 

Deyir: 

 - Ay molla, çörǝyi bala az-az batır, jiyǝrini yandırar!  

 Molla deyir:  

 - Qorxma, elǝ ki sǝni yandırır, mǝni yandırmaz. 

DANA BATIRIB BALTANIN SAPINA. 
İki şǝxs mübahisǝlǝrini hǝll etmǝk üçün qazının yanına 

gedir. Bunların biri dǝmirçi imiş. Bir gün ǝvvǝl bir yaxşı balta 

qayırıb qazı üçün aparır vǝ deyir: 

Sabah sǝnin yanına gǝlǝjǝyik, jǝhd elǝ, mǝn haqlı olum. 

Qazı onu xatirjǝm edib yola salır. 

O biri şikayǝtçi isǝ kök bir dana gǝtirir vǝ ǝhvalatı 

qazıya danışır. Qazı onu da arxayın edib yola salır. 

Ertǝsi gün mühakimǝ vaxtı hǝr iki tǝrǝf öz sözünü 

deyib qazının hökmünü gözlǝyir. Qazı dǝrin fikrǝ gedir. O öz 

sözünü demǝmiş, birinji iddiaçı baltanı qazının yadına 

salmaq mǝqsǝdilǝ deyir: 

Ay qazı, nǝ çox fikir eylǝyirsǝn? Bu işdǝ nǝ var ki, 

baltala getsin dǝ! 

Qazı başını yırğalaya-yırğalaya deyir: 

Elǝ mǝsǝlǝ dǝ burasındadır ki, baltalaya bilmirǝm, çünki 

dana baltanın sapını murdarlayıb. 

QOY ÇIĞIRSIN. 
Bir çoban yaylaqdan qışlağa sürü aparırdı. Yolu şǝhǝr 

içindǝn düşmüşdü. Günorta vaxtı idi. Molla minarǝdǝn azan 

verirdi. Çoban yanından ötǝn bir kişidǝn xǝbǝr aldı ki, o niyǝ 

çığırır? Kişi deyir: 

O, mǝsjidin azançısıdır, jamaatı mǝsjidǝ, namaz 

qılmağa çağırır. 

Çoban soruşdu: 

Bunun sürüyǝ bir ziyanı yoxdur ki? 

Yox! 

İndi ki, sürüyǝ ziyanı yoxdur, qoy nǝ qǝdǝr çığırır 

çığırsın, - deyǝ çoban sürünü haylayıb, yoluna davam edir. 

MOLLADAN QAÇ. 

Baharda bir dǝstǝ qız şǝhǝrdǝn kǝnara, çǝmǝnǝ seyrǝ 

çıxmışdı. Bir dǝ görürlǝr ki, qırx lotu onlara tǝrǝf gǝlir. 

Qızların başçısı deyir: 

- Qızlar, gǝrǝk bir hiylǝ işlǝdǝk ki, onlar bizǝ 

sataşmasınlar. 

Hamı soruşur: 

- Neylǝyǝk? 

Başçı deyir: 

- Onlar bizǝ çatan kimi hǝrǝmiz gedib bir lotunun 

yanında dayanaq vǝ deyǝk: «Sǝn mǝnim qardaşımsan». Onda 

bizǝ toxunmazlar. 

Lotular gǝlib qızlara çatjaq, hǝr qız bir lotunun yanına 

qaçıb deyir: 

- Sǝn mǝnim qardaşımsan. 

Lotuların başçısı yoldaşlarına deyir: 

- Bu qızlar ki, bizi belǝ qarşıladılar, onlara bajı gözü ilǝ 

baxmalıyıq. 

Lotular bir-iki saat qızlarla yeyib-içǝndǝn, deyib-

gülǝndǝn sonra vidalaşıb gedirlǝr. 

Qızlar geri qayıdanda yolda bir neçǝ mollaya rast 

gǝlirlǝr. Qızlar lotulara dediklǝrini mollalara da deyirlǝr. 

Mollalar bir-birinǝ baxıb gülürlǝr. Baş molla deyir: 

- İndi ki, bu qız mǝni özünǝ qardaş hesab edir, mǝn dǝ 

öz bajımı kim istǝsǝ, ona siğǝ edǝ bilǝrǝm. Bu şǝrtlǝ ki, o da 

öz bajısının siğǝsini mǝnǝ oxusun. 

Bu sözü eşidǝn qızlar ǝllǝrinǝ keçǝn daşı, kǝsǝyi 

mollaların tǝpǝsinǝ çırpırlar. Mollalar güjlǝ qaçıb qurtarırlar. 

Odur ki, deyiblǝr: «Molladan qaç, lotuya bir maç!» 

NAXOŞ MƏN DEYİLƏM. 

Bir qarının gözünün ağı-qarası bir nǝvǝsi vardı. Uşaq 

bǝrk naxoşlamışdı, gün-gündǝn geri gedirdi. Bir gün uşağın 

halı lap xarablaşdı. Qarı durub uşağın başına dolandı vǝ 

üzünü göyǝ tutub dedi: 

- Pǝrvǝrdigara! Mǝnim bu ǝziz nǝvǝmǝ rǝhm elǝ, onu 

sağalt, onun yerinǝ mǝnim janımı al. Mǝn dünyanın yaxşı-

yamanını görmüşǝm. 

Hǝyǝtdǝ qarının bir danası var imiş. Qarı allaha 

yalvaranda dana da başını govduşa (su qabına) soxub su 

içirmiş. Govduş keçir dananın başına. Heyvan başını o yana, 

bu yana tǝrpǝdǝ-tǝrpǝdǝ evin qapısından içǝri keçir. 

Qarı başını qaldırıb ǝjaib-qǝrayib bir şey görür. Elǝ bilir 

ki, allah onun duasını qǝbul edib, Əzraili göndǝrib ki, onun 

janını alsın. Qarı qorxusundan bir künjǝ sıxılıb ǝsǝ-ǝsǝ 

deyir: 

- Ya Əzrail! Vallah, billah, naxoş mǝn deyilǝm, bax, bu 

uşaqdır. 

MƏSJİDƏ GİRİRƏMMİ 
Bir kişi itini döyürdü. Qonşusu bunu görüb soruşdu: 

- İti niyǝ döyürsǝn? Yazıqdır! 

İt sahibi javab verdi: 

- Mǝn iti ona görǝ döyürǝm ki, qaçıb girib mǝsjidǝ! 

Qonşusu dedi: 

- Vurma, heyvandır, qanmayıb, qanajağı olsaydı 

mǝsjidǝ girmǝzdi. Gör mǝn heç mǝsjidǝ girirǝmmi? 

DOYAN O RƏHMƏTLİK KİMİ OLAR. 

İki ajgöz molla ehsana getmişdi. Oradan çıxandan 

sonra ikinji ehsana getdilǝr. İkinji ehsanda da o qǝdǝr yedilǝr 

ki, birinin bağrı çatlayıb öldü, o birinin isǝ gözlǝri halay-

bulay görmǝyǝ başladı. Qarnının ağırlığından yeriyǝ 

bilmǝyǝn mollanı arxası üstǝ arabanın içinǝ yıxıb evinǝ yola 

saldılar. Yolda mollanın gözü göydǝki ulduzlara düşüb 

soruşdu: 

- Arabaçı, o işıq gǝlǝn yerdǝ nǝ var? 

Arabaçı mollanın ajgözlüyünü bildiyindǝn, istehza ilǝ 

dedi: 

- Ölü yeridir, ehsan verirlǝr. 

Bu sözlǝri eşidǝn molla sevindiyindǝn ǝllǝrini bir-birinǝ 

sürtüb, arabaçıya dedi: 

- Tez ol, arabanı oraya sür! 

Arabaçı gülǝ-gülǝ molladan soruşdu: 

- Molla ǝmi, mǝgǝr doymamısan? 

Molla dedi: 

- Yox, qardaş, doyan o rǝhmǝtlik kimi olar! 

TUT ƏLİMİ 
Bir molla çaya düşüb batırdı. Kǝnarda olanlar mollaya 

deyirdilǝr: «Molla, ver ǝlini, tutub sǝni çıxardaq!» Molla isǝ 

ǝlini uzatmayıb suda çabalayırdı. Dünyagörmüş bir kişi 

onlara dedi: 

- Jamaat, molla tayfasının vermǝklǝ arası yoxdur, onlar 

almağa öyrǝniblǝr. Deyin ki, tut ǝlimi, o da ǝlini uzadıb 

qamarlasın! 

Odur ki demişlǝr: 

- Al, molla! – Ey. Vallah! 

- Ver, molla! – Əstǝğfürullah! 

QAZ – YAĞI HAMISINDAN AZ 

İki ovçu dörd quş vurmuşdu: qaşqaldaq, ördǝk, qaz vǝ 

qu. Bölgü üstǝ onların mübahisǝsi düşdü. Qazının yanına 

gǝldilǝr ki, onların mübahisǝsini hǝll etsin. Qazı ovçuları 

dinlǝyib dedi: 

Ördǝk – yağı bördǝk-bördǝk, o sǝnin, 

Qaşqaldaq – yağı bardaq-bardaq, o dǝ sǝnin, 

O ki, qaldı qaz – yağı hamısından az... 

Qunu da onun yanına yaz – bunlar da mǝnim! 

GÜNAH VƏ SAVAB 
Bir molla günah vǝ savabdan danışaraq deyirdi: 

- Hǝr kǝs bir savab iş tutsa, mǝlaikǝlǝr onun üçün 

qiyamǝt gününǝ on savab yazar. Hǝr kǝs ki, bir günah etsǝ, 

mǝlaikǝlǝr bir günah yazar. 

Bir şǝxs bunu eşidib qonşudan on toyuq oğurladı, 

gǝtirib birini mollaya verdi vǝ dedi: 

- bu toyuğu ehsan olaraq sǝnǝ gǝtirmişǝm. Yǝqin ki, 

allah mǝnǝ bir on savab yazdırajaq. 

Molla toyuğu alıb dedi: 

- Əlbǝttǝ, bu ehsanına görǝ qiyamǝt günü birǝ on 

savab qazanajaqsan! 

Hǝmin şǝxs o gündǝn e'tibarǝn oğurluğa başladı vǝ hǝr 

gǝtirdiyindǝn bir-ikisini mollanın evinǝ daşıdı. Axırda iş o 

yerǝ çatdı ki, oğru mollanın evinǝ dadandı. Yenǝ dǝ 

apardıqlarından bir-ikisini mollaya verirdi, molla da 

hörmǝtdǝn düşmǝmǝk üçün bu «ehsanları» qǝbul edirdi: 

- Allah ǝvǝzini versin! 

BİR ÖHÖ-ÖHÖ DƏ İSTƏYİR 

Bir kişinin adı Ağa idi, amma özü çox tǝnbǝl idi, 

işlǝmǝklǝ arası yox idi. Deyǝndǝ ki, niyǝ işlǝmirsǝn, javab 

verǝrmiş ki, adı Ağadır, ağa da heç işlǝyǝr? Bu adla da 

orada-burada qarnını doydurardı. Nǝhayǝt, onun tǝnbǝlliyi 

hamıya mǝ'lum oldu. Daha heç kǝs, hǝtta qohum-qardaş da 

ona yemǝk vermirdi. Bir gün yemǝyǝ heç nǝ tapa 

bilmǝdiyindǝn, öz-özünǝ dedi: «Mollalar deyir ki, allah ruzi 

verǝndir, mǝn dǝ gedǝjǝyǝm allahın evinǝ, ibadǝtlǝ mǝşğul 

olajağam. Yǝqin ki, allah da mǝnim ruzimi verǝr.» 

Gǝldi mǝsjidǝ, bir künjdǝ sütunun dalında axşama kimi 

oturub ibadǝtǝ mǝşğul oldu. Ajından ürǝyi gedirdi, amma 

allah yemǝk gǝtirmirdi ki, gǝtirmirdi. Gǝlǝnlǝrin çoxu 

namazını qılıb gedirdi evinǝ, Ağanı heç dindirǝn dǝ 

olmurdu... 

Axşam oldu, şamlar yandı. Tǝnbǝl Ağa gördü ki, bir 

neçǝ arvad gǝldi, mǝsjidin aşağı tǝrǝfindǝ oturub süfrǝ açdı. 

Onlar çörǝyǝ halva yaxıb mǝsjiddǝ olanlara payladılar. Ağa 

künjdǝki sütunun dalında oturduğu üçün onu görmǝdilǝr. 

Arvadlardan birisi külçǝ paylayana dedi: 

- Yaxşı bax ha! Qalan olmasın... 

Ağa gördü ki, arvadlar yığışıb gedir, bǝrkdǝn öskürdü. 

Onun öskürǝyini eşidǝn arvadlardan biri dedi: 

- Ay qız, deyǝsǝn orada da bir kişi var, ona da halva-

çörǝk ver. 

Ağa halva-çörǝyi alıb yeyǝndǝn sonra öz-özünǝ dedi: 

- Bir dişlǝm çörǝyǝ bir öhǝ-öhǝ dǝ lazım imiş, yoxsa 

adam ajından ölǝr. 

MƏNİ MƏSJİDƏ SALMA 

Bir kişi tǝqsiri olan oğlunu tutub döymǝk istǝyirdi. 

Uşaq janını qurtarmaq mǝqsǝdilǝ qaçıb mǝsjidǝ girdi. Atası 

mǝsjidin qapısında dayanıb qışqırdı: 

- Adǝ, köpǝkoğlu, gǝl çıx bayıra, ağsaqqal vaxtımda 

mǝni mǝsjidǝ salma! 

BAŞIN ÇOMAQ GÖRMƏYİB 
İki molla bir kǝnddǝn o biri kǝndǝ piyada gedirdi. 

Mollanın biri dalda qalmış, o biri isǝ dağın başına çatmışdı. 

İrǝlidǝki gördü ki, bir çoban oturub, qabağında it ölüsü, 

ağlayır. Çoban mollanı görǝn kimi ağlaya-ağlaya dedi: 

- Ay molla, yaxşı oldu ki, sǝn gǝldin, gǝl, bu itimin 

namazını qıl, özünǝ dǝ dua et ki, behiştǝ getsin! Rǝhmǝtlik 

çox vǝfalı idi. 

Molla çımxırdı: 

- Ağıllı danış ǝdǝ! İt ölüsünǝ namaz qılmazlar, tulla  

getsin bir yana! 

Çoban itinin haqqında bu ehtiramsızlığı görǝndǝ 

ǝlindǝki çomaqla mollanın başına, belinǝ bir neçǝ kötǝk 

ilişdirdi. Molla  qışqıra-qışqıra dedi: 

- Daha vurma, namaz qılaram. 

«Ağaj ajı, jan şirin» deyiblǝr. Molla qorxudan itin 

ölüsünü üzü qiblǝyǝ uzadıb namaz qılmağa başladı. Bu vaxt 

arxada qalan molla gǝlib  çıxdı.  Yoldaşını itǝ namaz qılan 

görüb güldü: 

- Ay kişi, başına at tǝpib nǝdir, itǝ dǝ namaz qılarlar? 

- Bǝli, qılarlar! Sǝnin dǝ başına çomaq dǝysǝydi, 

qılardın. 

GEN QAZIYIB 

Qoja ǝfǝndi ilǝ javan bir axund yol üstündǝki arxı 

keçmǝli olurlar. Axund deyir. 

- Əfǝndi, gǝl belǝ edǝk: mǝn Əlini çağırım, sǝn dǝ 

Ömǝri, hoppanaq arxın üstündǝn, görǝk kimin ağası ona 

kömǝk edǝjǝk. 

Axund bir qǝdǝr dala çǝkilib «Ya Əli!» deyib arxı 

adlayır. 

Əfǝndi dǝ «Ya Ömǝr!» deyib, arxı adlayanda düşüb 

suya, islanıb dönür jüjǝyǝ. Lakin özünü sındırmayaraq deyir: 

- Heç gülmǝ... tǝqsir Ömǝrdǝ deyil, arxı qazıyan gen 

qazmışdır. 

ALLAH QOYSA 
Bir kişi tǝzǝ balıq almışdı, evǝ gǝtirib arvadına dedi: 

- Balığı tǝmizlǝ, işdǝn gǝlǝnǝjǝn bir yaxşı balıqplov 

bişir, yeyǝk. 

Arvad dedi: 

- Bişirmǝyinǝ bişirǝrǝm, anjaq de ki, allah qoysa. 

Kişi dedi: 

- Ay arvad, evdǝ düyü var, yağ var, balığı da alıb 

gǝtirmişǝm, daha buna «Allah qoysa» nǝ lazımdır? Mǝn 

getdim... 

Kişi axşamçağı işdǝn qayıdanda gördü ki, ojaq üstǝ 

plov dǝmdǝdir. Jǝld ǝl-üzünü yuyub süfrǝyǝ oturdu. 

- Arvad, tez ol, ajından ölürǝm, plovu çǝk! 

Arvad dedi: 

- A kişi, bir «Allah qoysa» de dǝ «Allah qoysa» 

demǝsǝn, aşı çǝkmǝyǝjǝyǝm! 

Kişi hirsini güjlǝ boğdu: 

- Ölsǝn dǝ «Allah qoysa» demǝyǝjǝyǝm! Özün bil, 

istǝyirsǝn çǝk aşı, istǝmirsǝn çǝkmǝ! Çǝkmǝsǝn, özün dǝ aj 

qalajaqsan! 

Arvad aj olduğu üçün, durub mǝtbǝxdǝn qazanı 

gǝtirdi, aşı çǝkib süfrǝyǝ qoydu. Bu dǝmdǝ qapı döyüldü, 

kişini çağırdılar. Kişi bayıra çıxıb divan adamını gördü. Divan 

adamı kişini sorğu-sualsız tutub apardı. 

Sǝhǝri mǝ'lum oldu ki, bu kişi günahsızdır, başqasının 

yerinǝ sǝhvǝn tutulub. Kişi aj-susuz evǝ gǝldi. Arvadına 

dedi: 

- Arvad, mǝn «Allah qoysa» demirǝm, anjaq dünǝnki 

aşı isti elǝ, yeyǝjǝyǝm! 

BEHİŞTİN YOLU 
 Bir axund minbǝrdǝn behiştin yollarından 

danışaraq deyirdi: 

- Hǝzǝrat, bilin ki, behiştin yolu jǝhǝnnǝmin yolu kimi 

deyil. 

Jǝhǝnnǝmin yolu lap yaxındır, ǝlini uzatsan çatar. O ki 

qaldı behiştin yoluna, onun uzunluğu üç min ildir. Ona 

siratǝlmüstǝqim deyirlǝr. Gǝrǝk qıl kimi bir körpünü min il 

başı yuxarı, min il dǝ gözüyumulu keçib behiştǝ çatasan. 

Mǝsjiddǝ oturanlardan biri ayağa qalxıb dedi: 

- Axund, bir yerǝ ki, bu jür ǝzab-ǝziyyǝtlǝ getmǝliyik, 

mǝnǝ elǝ behişt lazım deyil! Hǝvǝsin var, özün get! 

AZ QOZ 
Kar bir kişi bir dǝfǝ mǝsjidǝ gǝlib lap aşağı başda, qapı 

ağzında oturur. Axund minbǝrdǝn danışarkǝn deyir: 

- Az toz oruju batil elǝmǝz. 

Kar elǝ bilir ki, axund deyir: «Az qoz oruju batil 

elǝmǝz». Sevinǝ-sevinǝ evǝ gǝlib, arvadına  deyir: 

- Arvad, bu gün axund minbǝrdǝn dedi ki, az qoz oruju 

batil elǝmǝz. Bir çuval qozun yanında, ǝlbǝttǝ, bir jib qoz 

azdır. Gǝl gündǝ bir jib qoz yeyǝk. 

Bu qayda ilǝ ǝr-arvad hǝrǝsi gündǝ jiblǝrini qozla 

doldurub yemǝyǝ başlayırlar. 

Orujluğun axırında, bayram günü kar kişi yenǝ mǝsjidǝ 

gǝlib axundla görüşür vǝ deyir: 

- Axund ağa, allah sǝnin atana rǝhmǝt elǝsin, nǝ yaxşı 

bizi başa saldın ki, az qoz oruju batil elǝmǝz. Biz dǝ baxdıq 

gördük ki, bir çuvala  görǝ bir jib qoz azdır. Odur ki, hǝr gün 

ağzı oruj bir qoz yemişik. 

Axund hirslǝnib  deyir: 

- Kül sǝnin başına ki, tozla qozu ayıra bilmǝmisǝn. Vǝ 

kül mǝnin başıma ki, gǝlib sizin kimi axmaqlara axund 

olmuşam! 

BÖLGÜ 
Bir mǝsjidin iki mollası vardı, hǝr gün aralarında namaz 

qılmaq üstündǝ dava  düşǝrdi. Axırda tǝngǝ gǝlirlǝr, bir-

birinin üzünü görmǝmǝk üçün mǝsjidin ortasından ip çǝkib 

pǝrdǝ asırlar. Hǝr kǝs öz jamaatı ilǝ bir tǝrǝfdǝ namaz qılır. 

Bu ǝhvalatı eşidǝn dünyagörmüş bir qoja öz damında 

salat çǝkdirib, evinǝ pǝsmǝzar qoydurur; jamaat dǝstǝ-dǝstǝ 

yığılıb başsağlığına gǝlir. 

Kimin öldüyünü soruşanda qoja  deyir: 

- Allah ölüb, ona görǝ yas saxlayıram. 

Bu xǝbǝri eşidǝn mollalar qojanın yanına gǝlib deyirlǝr: 

- Allah da ölǝrmi, ay kişi, bu nǝ sözdür deyirsǝn? 

Əstǝqfar elǝ! 

Qoja deyir: 

- Mǝn görmüşǝm ki, ölǝnin malını bölǝrlǝr. Görünür, 

allah ölüb ki, siz dǝ onun evini öz aranızda 

bölüşdürmüsünüz. Bundan sonra mǝsjidǝ  gedǝn olmayajaq! 

AĞLIN OLSAYDI 
Bir kǝnd mollası dǝyirmana buğda  apardı. Xurjunun bir 

gözünǝ  buğda, o biri gözünǝ isǝ daş doldurmuşdu. Yolda 

ona kasıb bir kişi rast gǝlir. Salamlaşandan sonra molladan 

soruşur: 

- Xurjunun bir gözünǝ daş niyǝ doldurmusan? 

Molla deyir: 

- Xurjun eşşǝyin üstündǝn aşmamaq üçün. 

Kişi doyunja gülüb deyir: 

- Ay molla, xurjuna  daş doldurmaq artıqdır. Bu saat 

sǝnin işini asanlaşdırım. 

Kişi daşları yerǝ  töküb, buğdanın yarısını xurjunun o 

biri  gözünǝ boşaldır. 

- Hǝ, gördün? İndi düş yola, hǝm xurjunun gözlǝri 

bǝrabǝrlǝşdi, hǝm dǝ eşşǝyin yükü   yüngüllǝşdi. 

Molla deyir: 

- Qardaş, mǝnǝ sǝnin bu mǝslǝhǝtin lazım deyil. Sǝn 

ağıllı olsaydın, kasıb olmazdın, pulun-dövlǝtin olardı. 

Molla tǝzǝdǝn buğdanın hamısını xurjunun bir gözünǝ, 

daşları da o biri gözünǝ doldurub yoluna davam edir. 



 
 
 
 
 
 

 
www.ocaq.net                                                                                                                                          
 
 
 
 

33 

GÖZÜMƏ BALIQ BAŞI GÖRÜNÜR. 

Molla çox balıq  yeyǝn idi. Süfrǝsindǝ nǝ xörǝk olursa-

olsun, yanında mütlǝq balıq olmalı idi. Arvadı isǝ balıqdan 

çirkinmişdi. Ərinǝ çox yalvarırdı ki, arabir balıqsız xörǝk dǝ 

yesin, molla qulaq asmırdı. Axırda arvad kişisindǝn bixǝbǝr 

bazardan bir yük tǝzǝ balıq alıb evǝ gǝtirdi, mǝtbǝxdǝ qoyub 

üstünü örtdü ki, ǝri görmǝsin. 

Arvad gejǝ mollanı yuxuya verib, balıqları hǝyǝtǝ, 

dama, yola vǝ küçǝyǝ sǝpǝlǝdi, evǝ qayıdıb yavaşja mollanı 

oyatdı vǝ dedi: 

- A kişi, hǝyǝtǝ çıxmışdım, ayağıma bir şey dǝydi, 

gördüm balıqdır. İşıq yandırdım ki, görüm bu nejǝ şeydir, 

hǝr yanda balıq gördüm. Əvvǝljǝ xǝyal etdim ki, mǝhǝllǝ 

uşaqları zarafatja atıblar. Axı sǝnin  balıq yemǝyin hamıya 

mǝ'lumdur. Çıxdım dama, baxdım küçǝyǝ, yenǝ balıq  

gördüm. Deyirǝm bǝlkǝ bu gejǝ göydǝn  yağış ǝvǝzinǝ balıq 

yağıb... Nǝ qǝdǝr ki, qonşular xǝbǝr tutmayıb, dur, yığaq. 

Molla sevinjǝk yerindǝn qalxıb geyindi, arvadı ilǝ 

bǝrabǝr hǝyǝtdǝn, damlardan vǝ küçǝdǝn balıqları yığdılar. 

Əl-ayaqlarını yuyub, şad-xürrǝm yatdılar. Sabah oljaq molla 

arvada tapşırdı ki, axşam balıqplov bişirsin, balığa da qǝnaǝt 

elǝmǝsin. 

Axşam molla mǝsjiddǝn gǝldi. Arvad plovu çǝkib 

mollanın qabağına qoydu. Anjaq süfrǝdǝ balıq yox idi. Molla 

arvadından soruşdu: 

- Bǝs bunun balığı hanı? 

Arvad dedi: 

- Mǝgǝr balıq almışdın ki, bişirǝydim? 

 Molla dedi: 

- Ay arvad, sǝn nǝ  danışırsan? Bǝs gejǝ  yağan balıqlar 

nǝ oldu? 

 Arvad ǝrindǝn bu sualı eşidǝndǝ başladı qışqırmağa: 

«Vay, dad ǝrim dǝli olub, başına hava gǝlib!» Qohum-qonşu 

yığılıb bu işǝ mǝǝttǝl qaldılar. Arvad gedib divana xǝbǝr 

verdi. Tǝhqiqat üçün mollanı divana apardılar. Molla gejǝ 

gördüyünü divanda da söylǝdi. Hakim mollanı dǝli hesab 

edib, dǝlixanaya göndǝrdi... 

 Molla bir neçǝ gün dǝlixanada qalandan sonra bir tanışı 

yanına gǝldi. Buraya düşmǝyinin sǝbǝbini soruşdu. Molla ona 

da başına gǝlǝn qǝziyyǝni danışdı. Tanışı mollaya dedi: 

- Dostum, arvadın sǝnǝ kǝlǝk gǝlmişdir. Göydǝn dǝ 

balıq yağar? Bu dǝfǝ hakimlǝr sǝndǝn bu barǝdǝ söz 

soruşanda de ki, balıq yağdı nǝdir? Zarafatım tutmuşdu, elǝ 

belǝ deyirdim. Balıq da yağarmı? 

 Molla öyrǝndiyini hakimǝ deyir, onu buraxırlar. 

 Arvadı yenǝ molla üçün aş bişirmişdi. Bu dǝfǝ balığı 

nimçǝnin içindǝ, aşın altında gizlǝtmişdi. Molla bir-iki pǝnjǝ 

yemişdi ki, düyünün altından  balığın başı göründü. Molla 

tez ǝlini çǝkib ağzını sildi.  Arvad dedi: 

- Ay kişi, nǝ tez doydun? 

 Molla dedi: 

- Arvad, doymağına doymamışam.  Demirǝm dǝ ki, 

aşda balıq var. Amma gözümǝ balıq başı görünür. 

YUXU ƏHVALATI 

Göbǝk duası yazmaqda ad qazanmış bir molla şǝhǝrdǝ 

türkǝçarǝ hǝkimliyi ilǝ dǝ mǝşhur idi. O deyǝrdi ki, tüpürjǝyi 

nǝinki yaraları sağaldır, hǝtta divar çatlağını da bitişdirir. 

Jamaat da ona inanırdı. 

Günlǝrin bir günü şǝhǝrdǝ bǝrk xǝzri ǝsmǝyǝ başladı. 

Tozanaq göz çıxarırdı. Mollanın yanına gǝlib-gedǝn yox idi, 

bazarı çox kasad olmuşdu. Birdǝn qapı açıldı, qonşusu içǝri 

girdi. Salam verib oturdu. Söhbǝt zamanı mǝ'lum oldu ki, 

mollanın qonşusu gǝmidǝ işlǝyir. Bir dǝfǝ gǝmi ilǝ 

Hǝştǝrxana gedǝrkǝn gǝmi orada bir neçǝ gün qalmalı imiş. 

Bikarçılıqdan bazara çıxan  muzduru yerlilǝr nǝ üstǝ isǝ 

döyüblǝrmiş.  Alǝm igidlikdǝn danışanda, bu da hǝr yetǝnǝ 

döyülmǝyindǝn danışardı. 

Molla deyir: 

- Bunlar mǝ'lum. İndi de görüm buraya nǝ üçün 

gǝlmisǝn? 

Qonşusu deyir: 

- Molla ǝmi, gejǝ qǝribǝ bir yuxu görmüşǝm. İstǝyirǝm 

sǝnin üçün danışım, anjaq qorxuram kefinǝ  dǝyǝ, çünki 

yuxuda görmüşǝm ki, xudanǝkǝrdǝ, sǝn ölmüsǝn. 

Molla deyir: 

- Yox, xatirimǝ dǝymǝz, danış. Yuxu nǝ olan şeydir ki, 

keyfǝ dǝ dǝyǝ? Yuxunu tǝrsinǝ yozarlar, demǝli ki, ömrüm 

uzun olajaq. 

 Qonşu yerini rahatlayıb  danışmağa  başlayır: 

- Bǝli, gördüm ki, sǝn ölmüsǝn, meyidini yuyublar, sǝni 

kǝfǝnǝ tutub tabuta qoyublar. Bütün Qur'an oxuyanlar 

jǝmlǝşib sizǝ, mǝxluq dǝstǝ-dǝstǝ gǝlib  sǝnǝ fatihǝ verir. 

Qǝrǝz, gejǝni sǝhǝrǝ qǝdǝr ǝliyaylıqlı keçirib, birtǝhǝr sǝhǝri 

açdıq. Minajat, salat  sǝsi şǝhǝri bürümüşdü. Üçünjü 

salatdan sonra jǝnazǝni evdǝn çıxarıb mafǝyǝ qoyduq. 

Mafǝni qaldırıb mǝsjidǝ tǝrǝf yollandıq. Demǝk olar ki, şǝhǝr 

jamaatının hamısı burada idi. Mǝsjiddǝ meyit namazı 

qılındı... Füqaraya halva-külçǝ paylandı. Oradan nǝ'şi 

qaldırıb,  dǝfn  etmǝk üçün Bibiheybǝtǝ apardıq. Jǝnazǝni 

Hökumǝ xatunun başına dolandırdıq. Hǝzrǝt Bibinin 

hǝyǝtindǝ sǝnin üçün qǝbir qazımaq istǝrkǝn bir sǝs gǝldi: 

«Hǝzǝrat, ǝl saxlayın! Bu büzürgüvarın yeri bura deyil. Onun 

qǝbri gǝrǝk Xorasanda, qardaşım imam Rza türbǝsinin 

yanında qazılsın. Aparın oraya.» 

Söz bu yerǝ çatanda mollanın gözü yaşardı, ağzı açıla 

qalıb dedi: 

- Qonşu, udqunma, danış, rǝhmǝtlik atan da belǝ 

yuxulardan danışardı. 

- ...Əlqǝrǝz, jǝnazǝni jalal ilǝ ǝl üstǝ qalxızıb dǝniz 

sahilinǝ endirdik. «Bismillah» deyib ayağımızı dǝnizǝ atdıq. 

Göz yumub açan qǝdǝrdǝ Tǝzǝ şǝhǝri Aşqabadı keçib 

Mǝşhǝdǝ çatdıq. Orada bizǝ xeyli  jamaat qoşulub, jǝnazǝni 

imam Rza rozǝsinǝ aparıb dolandırdıq. Yenǝ dǝ qǝbir 

qazımaq istǝyirdik ki, ağanın  evindǝn bir nida gǝldi: «Ey ǝhli 

Mǝşhǝd! Əl saxlayın! Bu jǝnabı jǝddim imam Hüseynin 

qǝbrinin yanında bastırmalısınız. Aparın Kǝrbǝlayi-

müǝllaya». 

Tǝzǝdǝn sǝnin jǝnazǝni qaldırıb. İran mülkünü keçib, 

Kǝrbǝla torpağına daxil olduq. Sǝni imam Hüseynin başına 

dolandırdıq. İmam da sǝnin şǝrafǝtini yüksǝk tutub, nǝ'şini 

Nǝjǝfül-Əşrǝfdǝ, hǝzrǝt Əlinin  qǝbrinin  yanında dǝfn etmǝyi 

mǝslǝhǝt gördü. 

Jǝnazǝni gǝtirdik Nǝjǝfül-Əşrǝfǝ. Demǝki, Nǝjǝf ǝhli 

qabaqjadan bilirmiş ki, sǝni oraya aparajağıq. Hamı şǝhǝrin  

kǝnarına çıxıb bizi gözlǝyirdi. Bizi görǝn kimi sinj-tǝbil 

çalınmağa başlandı. Nǝjǝfin müjtǝhidlǝri irǝli gǝlib nǝ'şini 

bizdǝn aldılar. Bu vaxt Əli qǝbrindǝn nida gǝldi ki, bu 

mollanın jǝnazǝsi Mǝdinǝyi-Münǝvvǝrdǝ, Mǝhǝmmǝd 

peyğǝmbǝrin qǝbrinin yanında dǝfn edilmǝlidir. 

Qǝrǝz, oradan üz tutduq Mǝdinǝyǝ. Sǝni peyğǝmbǝrin 

qǝbrinin  başına dolandırdıq. 

...Ayaq tǝrǝfdǝ sǝnin üçün tǝzǝjǝ qǝbir qazmağa 

başlamışdıq ki, nǝ görsǝk yaxşıdır? Qazdığımız yerdǝn bir 

böyük daş qopdu. Demǝ, bura köhnǝ qǝbir imiş. İçindǝn  ağ 

kǝfǝnǝ bürünmüş bir meyit çıxdı. Üzünü jamaata tutub dedi: 

- Ey müsǝlmanlar, mǝgǝr sizin gözünüz yoxdur? Bura 

zibillikdir? Aparın atın onu zibil qutusuna, mümkün etsǝniz 

yandırın ki, üfunǝti alǝmǝ yayılmasın. 

Biz dǝ elǝ elǝdik vǝ kor-peşman dala qayıtdıq. 

- Molla ǝmi, bir stǝkan da çay olar? 

Molla ǝsǝbiliklǝ çığırdı: 

- Dur rǝdd ol buradan! Sǝnǝ çay vermǝk haramdır! 

İMAMZADƏ VƏ TÜLKÜ 
Bir kişi qonşu kǝndǝ gedǝndǝ gördü ki, yolun 

kǝnarında od qalanıb,  bir sandıq yanır. Kişinin sandığa 

hayıfı gǝldi, onu odun içindǝn çıxartdı. Açıb içinǝ baxanda 

gördü ki, zorba bir ilan qıvrılıb qalıb. İlan tez sarıldı kişinin 

boynuna, dil açıb dedi: 

- Sǝn ki mǝni oddan xilas elǝdin, bunun  ǝvǝzindǝ mǝn 

dǝ sǝnǝ yaxşılıq elǝmǝk istǝyirǝm. Yaxşılığım da bu olajaq 

ki, özün  deyǝsǝn, sǝni harandan sanjım. 

Kǝndli çox yalvarıb-yaxardı, heç bir şey çıxmadı. Bu 

dǝmdǝ oradan bir tülkü keçirdi. Tülkü onların mübahisǝsini 

eşidib yaxına gǝldi: 

- Nǝ olub, qardaşlar? 

Kǝndli dedi: 

- Bu sandıq o odun içindǝ yanırdı, hayıfım gǝldi, 

çıxartdım ki, yanmasın. Sandığı açanda bu ilan içindǝn çıxdı, 

sarıldı mǝnǝ. İndi dǝ deyir ki, bu yaxşılığın ǝvǝzindǝ sǝni 

sanjmalıyam. 

Tülkü üz-gözünü turşudub kǝndliyǝ ajıqlandı: 

- Kişi, sǝnin üçün ayıb deyil ki, bu  boyda yalan 

danışırsan? Bu boyda ilan da o sandığa yerlǝşǝr? 

İlan kǝndlinin doğru danışdığına şǝhadǝt verǝndǝ tülkü 

dedi: 

- Sǝn  dǝ yalan danışırsan, axı  bu uzunluğunda ilan o 

sandığa yerlǝşmǝz! 

- Bax gör nejǝ  yerlǝşirǝm, - deyǝ ilan kǝndlinin  

boğazından açılıb girdi sandığa. Tülkü kǝndliyǝ işarǝ elǝdi 

ki, sandığı örtsün. Kǝndli dǝ sandığı örtdü, götürüb atdı 

odun içinǝ. 

Tülkü dedi: 

- Bu yaxşılığımın ǝvǝzindǝ sǝndǝn bir xahişim var: mǝn 

ovçuların ǝlindǝn buraya qaçmışam. Onlar tǝpǝnin o 

tǝrǝfindǝdirlǝr. Əgǝr sǝni görsǝlǝr, nǝbadǝ onlara deyǝsǝn 

ki, bu tǝrǝfdǝyǝm, yoxsa gǝlib mǝni tutarlar. 

Ayrıldılar. Kǝndli tǝpǝni aşdı, ovçular onu görüb 

tülkünü soruşdular. O da tülkü gedǝn tǝrǝfi göstǝrdi. 

Ovçular atı o tǝrǝfǝ döndǝrdilǝr. Tülkünü görüb başladılar 

qovmağa... 

O yaxında bir İmamzadǝ qǝbri var idi. Tülkü İmamzadǝ 

qǝbrinǝ yalvardı: 

- Ey pir sahibi, mǝni bu ovçuların xatasından xilas elǝ. 

Nǝzir elǝyirǝm ki, hǝr gün gǝlib quyruğumla bu yerlǝri 

süpürǝrǝm. 

Tülkü gördü ki, qǝbrin yanında yuvaya oxşar bir deşik 

açıldı, tez girdi oraya. Ovçular nǝ qǝdǝr axtardılarsa, tapa 

bilmǝdilǝr.  

Tülkü yuvada xeyli qaldı, axırda darıxdı. Başını azajıq 

bayıra çıxarıb baxdı, heç kimi görmǝdi. Ürǝklǝnib yavaş-

yavaş yuvadan çıxdı. Üzünü tutdu İmamzadǝnin qǝbrinǝ vǝ 

dedi: 

- Ey pir sahibi! Çox sağ ol ki, tülküyǝ inandın, mǝni 

yuvada saxladın. Anjaq bilmǝlisǝn ki,. Mǝnim süpürgǝm 

yoxdur. Quyruğumla bu qǝdǝr yeri nejǝ süpürǝ bilǝrǝm? 

Güjün varsa, o kǝndliyǝ qǝzǝb elǝ ki, yaxşılığı itirdi, mǝni 

ovçulara nişan verdi. 

QÜDRƏTİ-İLAHİ 
Bir kişi sǝfǝrǝ gedirdi, bir bardaq qızılını ǝmanǝt 

saxlamaq  üçün qazının yanına gǝtirdi. Qazı evin taxçasını 

pul yiyǝsinǝ göstǝrib dedi: 

- Öz ǝlinlǝ ǝmanǝti taxçaya qoy, gǝlib öz ǝlinlǝ dǝ 

oradan götürǝrsǝn. 

Kişi bardağı taxçaya qoyub getdi. Qazı bardağı açıb, 

qızılları boşaltdı, bal ilǝ doldurdu. 

Bir neçǝ aydan sonra pul yiyǝsi gǝlib ǝmanǝtini istǝdi. 

Qazı taxçanı göstǝrib dedi: 

- Özün qoyduğun yerǝ ǝl uzat, götür. 

Kişi bardağı götürüb evinǝ apardı. Açıb içindǝ qızıl 

ǝvǝzinǝ bal  gördü. Durub başılovlu qazının yanına gǝlib, 

ǝhvalatı danışdı. Qazı halını pozmadan dedi: 

- Allahın qüdrǝtindǝn uzaq deyil, sǝni heçdǝn yaradan 

allah qızılı da bal elǝyǝ bilǝr. 

Kişi kor-peşman evinǝ qayıtdı, özünü mǝzǝmmǝt 

etmǝyǝ başladı: «Mǝnǝ  deyǝn  gǝrǝk, ay axmaq, adam da 

qoyunu qurda tapşırar!» 

...Haradansa Bǝhlul Danǝndǝ bu ǝhvalatı eşitdi, kişini 

çağırtdırıb dedi: 

- Heç ah-uf elǝmǝ, get evinǝ, üç-dörd aya sǝnin 

pullarını qazıdan alarıq. 

Qazının oğlanları Bǝhlulun evindǝ ondan dǝrs alırdılar. 

Bǝhlul ovçuların vasitǝsilǝ bir jüt ayı balası tapdırdı vǝ onlara 

tǝ'lim vermǝyǝ başladı. Əvvǝljǝ qazının müqǝvvasını 

düzǝltdi. Onu başında ǝmmamǝ, çiynindǝ ǝba, yerdǝ ǝylǝşǝn 

qoyub, hǝr gün ayı balalarını müqǝvvanın dizi üstǝ yedirib 

içirdirdi... Belǝliklǝ, ayı balaları qazının müqǝvvasına 

öyrǝşdilǝr. 

Bir gün Bǝhlul dǝrsdǝn sonra qazının oğlanlarını evǝ 

buraxmadı, onları bir otağa saldı. Qazı axşamüstü 

oğlanlarının evǝ gǝlmǝdiyini görüb Bǝhlula xǝbǝr göndǝrdi 

ki, uşaqlar niyǝ evǝ qayıtmayıblar? Bǝhlul da javab verdi ki, 

tǝǝjjüblü bir hadisǝ baş verib: uşaqlar dönüb ayı olublar; 

qazı gǝlib ayı balalarını apara bilǝr. Bu xǝbǝri eşidǝn qazı tez 

Bǝhlulun yanına getdi. Bǝhlul ona da ǝvvǝl dediyi sözlǝri 

söylǝdi. 

Qazı gedib Haruna şikayǝt elǝdi. Harun Bǝhlulu 

çağırtdırıb ǝhvalatı soruşdu. Bǝhlul dedi: 

- Xǝlifǝ sağ olsun, qazının uşaqları kitab oxuduqları 

zaman mǝn bayıra çıxmışdım, qayıdıb otağa girǝndǝ 

gördüm ki, uşaqların yerindǝ iki ayı balası ǝylǝşib. O dǝqiqǝ 

başa düşdüm ki, allahın qüdrǝtilǝ  uşaqlar  dönüb ayı balası 

olublar. İnanmayırsınızsa, gedim bu saat ayı  balalarını, yǝ'ni 

qazının uşaqlarını gǝtirim mǝjlisǝ. 

Bǝhlul getdi, qazı Harunun mǝjlisindǝ oturub gözlǝdi. 

Çox çǝkmǝdǝn Bǝhlul ayı balalarını Harunun mǝjlisinǝ 

gǝtirdi. Bǝhlul iki gün idi ki, ayı balalarını aj saxlayırdı. İçǝri 

girjǝk onları buraxdı. Ayılar ǝtrafa baxmayıb, birbaş qazının 

üstünǝ jumdular vǝ hǝmişǝki adǝtlǝri üzrǝ, burunları ilǝ 

onun ǝbasının vǝ lǝbbadǝsinin altını axtarmağa başladılar. 

Bǝhlul dedi: 

- Xǝlifǝ sağ olsun, hǝrgah bunlar qazının uşaqları 

deyilsǝ, bǝs niyǝ mǝjlisdǝ oturan bu qǝdǝr adamı qoyub 

tǝkjǝ qazının üstünǝ jumdular? 

Qazı mǝ'yus olub evinǝ qayıtdı. Axşam oljaq Bǝhlulun 

yanına gǝlib dedi: 

- Bǝhlul, düzünü de, bu nǝ kǝlǝkdir mǝnin üçün 

qurmusan? Axı adam dönüb ayı ola bilmǝz! 

Bǝhlul dedi: 

- Sǝnǝ ǝmanǝt verǝn kişinin balı qızıl  olmayınja, ayı 

balaları da dönüb sǝnǝ oğul olmayajaqlar. 

Qazı tutduğu işdǝn peşman olub, qızılları Bǝhlula verdi. 

Bǝhlul da uşaqları buraxıb, qızılları sahibinǝ qaytardı. 

KƏFƏh OĞRUSU 
Bir kişinin sǝnǝti hǝm mollalıq, hǝm dǝ ölü yumaq idi. 

Bundan ǝlavǝ hǝrdǝnbir qǝbiristana da gedǝrdi, ona-buna 

pulla yasin oxuyardı. Elǝ ki, gördü bir tǝzǝ ölü gǝtiriblǝr, 

halva-çörǝyi alıb yeyǝndǝn sonra gedib bir tǝrǝfdǝ gününü 

keçirǝrdi, qaş qaralandan sonra isǝ tǝzǝ ölünün qǝbrini açıb, 

kǝfǝnini çıxardar, aparıb evindǝ saxlar, lazım olanda baha 

qiymǝtǝ satardı. 

...Onun xǝstǝ bir qonşusu vardı, özü dǝ mollanın 

fırıldağını bilirdi. Bir gün mollanı çağırtdırıb yanına 

ǝylǝşdirir. Ev adamlarını o biri otağa keçirib mollaya deyir: 

Sǝnin ǝmǝllǝrini dǝ yaxşı bilirǝm. 

Sonra xǝstǝ qonşu yastığının altından iki dǝnǝ tǝzǝ 

kǝfǝn  çıxardıb mollanın qabağına qoyur. 

- Bax, ikisi dǝ birdir, hansını bǝyǝnirsǝn götür, apar, 

anjaq qonşuluqda sǝndǝn bir xahişim var: mǝn ölǝndǝn 

sonra gedib qǝbrimi açma, kǝfǝnimi çıxartma. 

Molla kǝfǝnin birini götürüb gedir. Bir neçǝ gündǝn 

sonra xǝstǝ ölür. Mollanı çağırırlar, gǝlib ölünü yuyur. 

Aparıb dǝfn edirlǝr. Axşam olur. Molla öz-özünǝ deyir: 

«Yaxşı, bu qonşum öldü, dǝfn dǝ elǝdik, onsuz da bu kişi 

torpaq altında çürüyǝjǝk, tǝzǝ kǝfǝn nǝ üçün xarab olsun?» 

Durub gedir, qonşunun qǝbrini açır, ölünü soyundurur, 

kǝfǝnini götürür vǝ fikirlǝşir: «Mǝn bir nǝfǝrǝ görǝ sǝliqǝmi 

poza bilmǝrǝm!» 

BU  DA ONUN DƏRİSİ 
Bir çodar öz qoyunlarını yaylağa aparırkǝn axşamüstü 

bir yerǝ çatıb kǝndin mollasına qonaq olur. Mollanın 

güzǝranının pis keçdiyini görüb ona rǝhmi gǝlir, deyir: 

- Molla ǝmi, mǝnim sǝnǝ yazığım gǝlir, istǝyirǝm ki, 

sǝnǝ yaxşılıq elǝyim. 

 Molla deyir: 

- Mǝn dǝ ǝvǝzindǝ dua elǝrǝm, allah günahlarından 

keçǝr. 

Çodar deyir: 

- Mǝnim qoyunlarım çoxdur. Onların yüzünü ǝmanǝt 

olaraq sǝnǝ tapşırıb gedǝjǝyǝm. Bir ilin ǝrzindǝ qoyunlardan 

nǝ xeyir  gǝlsǝ, süd, yun, bala, hamısı sǝnin. İl başında gǝlib 

qoyunlarımı aparajağam. 

Molla çox şad olub yüz qoyunu tǝhvil alır. Çodar gedir. 

Molla başlayır, nǝ başlayır! Qoyunların kǝsilǝnini kǝsir, 

satılanı satır. İl başına bir qoyun qalır. Bir gün çodarın 

yaylağa gǝlmǝsini mollaya xǝbǝr verirlǝr. Molla axırınjı 

qoyunu da kǝsir. Ətini qovurub bardağa doldurur, dǝrisini 

dǝ bir künjǝ atır. 

Çodar gǝlir. Qoyunları hǝyǝtdǝ görmǝyǝndǝ fikirlǝşir ki, 

yǝqin molla sürünü çöldǝ saxlayır. Görüşüb ǝylǝşǝndǝn 

sonra molla arvadını sǝslǝyir: 

-  Arvad, dur get qonşudan bir kasa qatıq al, de ki, 

mollanın qonağı gǝlib. 

Çodar tǝǝjjüb edir soruşur: 

- Molla, qoyunları harada saxlayırsan? 

Molla, divardan asılmış hesab çotkasını götürüb 

çodarın qabağına qoyur: 

- Mǝn deyim, sǝn sal... Sǝn mǝnǝ yüz qoyun vermişdin, 

düzdür? 

- Bǝli, düzdür... 

- Otuzunu verdim qǝssaba, çıx, iyirmisini gǝtirmǝ 

hesaba, çıx. Otuzu qayadan uçdu, çıx. On doqquzu qarnıma 

düşdü, çıx. Yerdǝ qaldı birisi – bu da onun dǝrisi! 

TƏKLƏMƏSƏN, DÖYMƏZSƏN 
Axund, seyid vǝ dǝrviş yol ilǝ keçirkǝn hasarlı bir bağa 

rast gǝlirlǝr. Birtǝhǝr  hasarı aşıb bağa girirlǝr. Meyvǝlǝrdǝn 

dǝrib yeyǝrkǝn bağban gǝlib çıxır. Hörmǝtlǝ onlara deyir: 

«Burada niyǝ ǝylǝşibsiniz! Evimizǝ buyurun!» 

Onlar razılıq edib evǝ gǝlmirlǝr. Onda bağban dǝrvişǝ 

deyir: 

- Dur gedǝk, lamahala, sǝnǝ bir palaz verim, gǝtir, 

salın altınıza. 

- Gedǝk. 

Bağban dolama yollarla dǝrvişi bağın o başına aparıb 

soruşur: 

- Ağa dǝrviş, harada yazılıb ki, xalqın hasarlı bağına 

ijazǝsiz girǝsǝn vǝ sahibindǝn xǝbǝrsiz meyvǝlǝrini dǝrib 

yeyǝsǝn? 

Bunu deyib dǝrvişi yıxır yerǝ, öz qurşağı ilǝ onu bir 

ağaja bağlayıb o ki var döyür. Sonra axundla seyidin yanına 

qayıdıb soruşur: 

- Bǝs dǝrviş  hanı? Mǝn ki, sizin üçün onunla xalça-

palaz, balış göndǝrdim! 

Axund deyir: 

- Yǝqin ki, yolu azıb. 

Bağban bu dǝfǝ seyidǝ deyir: 

- Onda dur gedǝk, dǝrvişi axtaraq. 

Bağban seyidi dǝ bağın o biri tǝrǝfinǝ aparır, yaxşıja 

döyǝndǝn sonra bir ağaja bağlayıb, axundun yanına qayıdır. 

Axunda yaxınlaşıb deyir: 

- Axund ağa, de körüm, kimdǝn izn aldın, bu bağa 

girdin? Sǝnin tǝbliğ etdiyin şǝriǝt buna nǝ vaxt ijazǝ verib? 

Bu ki, açıq-açığına oğurluqdur! – Bunu deyib düşür axundun 

üstünǝ, o ki var, döyur. Sonra hǝr üçünü buraxıb deyir: 

- Gedin, bir dǝ belǝ qǝlǝtlǝri elǝmǝyin! 

Odur ki,  deyiblǝr: «Tǝklǝmǝsǝn, döymǝzsǝn!» 

ÜÇ AXMAQ 
Üç molla küçǝdǝ ǝylǝşib söhbǝt edirdi. Bir tajir onların 

yanından keçǝndǝ salam verdi. Mollaların hǝrǝsi tajirin 

salamına bir jür ǝleykǝssalam dedi, sonra da bir-biri ilǝ 

mübahisǝyǝ başladılar: «Niyǝ sǝn tajirin salamına javab 

verdin, axı o, mǝnǝ salam verdi!», «Yox, o, salamı mǝnǝ 

verdi...» 

Hǝqiqǝti aşkara çıxarmaq üçün üçü dǝ tajirin ardınja 

qaçıb dedi: 

- A kişi, doğrusunu de, sǝn salamı kimǝ verdin? 

Tajir gülümsǝyib dedi: 

- Hansınız axmaqsınızsa, mǝn salamı ona vermişǝm. 

Sübut edin. 

Mollalardan biri özünü irǝli verib dedi: 

- Mǝn mǝsjiddǝ uşaqlara dǝrs verirǝm. Şagirdlǝrimǝ 

öyrǝtmişǝm ki, nǝ vaxt sǝbir gǝtirsǝm, qǝlǝm-kağızı yerǝ 

qoyub desinlǝr: «Molla, xeyir olsun!» Bir gün evdǝn xǝbǝr 

gǝldi ki, arvadım quyudan su çǝkǝndǝ satılı quyuya düşüb, 

çıxarmaq lazımdır. Böyük şagirdlǝrdǝn bir neçǝsini götürüb 

evǝ gǝldim. İpi belimǝ bağladım, onlar mǝni quyuya 

salladılar. Quyuda ipi belimdǝn açıb satıla bağladım. 

Şagirdlǝrim satılı çǝkib çıxartdılar. Sonra ipi öz belimǝ 

bağladım, onlar yavaş-yavaş mǝni dartmağa başladılar. 

Quyunun ağzına bir az qalmış nejǝ oldusa, sǝbir gǝtirdim. 

Şagirlǝr ipi buraxıb, hǝmişǝki adǝtlǝri üzrǝ ǝllǝrini bir-birinǝ 

vurub dedilǝr: «Molla, xeyir olsun!» Quyunun dibinǝ getdim. 

Çox ǝziyyǝtdǝn sonra mǝni çıxartdılar. Belǝliklǝ, özüm qol-

qabırğamı sındırıb, aylarla yorğan-döşǝkdǝ yatdım. Hǝlǝ  dǝ 

yaxşı olmamışam. Bu axmaqlıq deyil, bǝs nǝdir? 

İkinji molla dedi: 

- Mǝn dǝ  dǝrs verǝn mollayam, özüm dǝ qayğanaq 

yemǝyi çox sevirǝm. Bir gün  evǝ qayıdanda gördüm ki, 

arvad tǝndir  üstǝ ǝylǝşib çörǝk yapır. Ürǝyim yaman 

qayğanaq istǝyirdi... Arvaddan çox qorxduğuma görǝ sǝsimi 

çıxartmadım, yavaşja otağa girib lǝmǝdǝn beş dǝnǝ yumurta 

götürüb papağımın içinǝ yığdım, bardaqdan da iki qaşıq  

yağ   götürüb kağıza büküb, qoltuq jibimǝ qoydum. Fikrim 

bu idi ki, gedib yaxındakı dükanda qayğanaq bişirim. Yavaş-

yavaş otaqdan çıxmaq istǝyǝndǝ yıxıldım. Arvad mǝni görüb 

çağırdı: «Ay kişi, gǝl mǝnǝ kömǝk elǝ, xǝmiri yastıla, 

çörǝklǝr küt gedir». Qalxıb arvada kömǝyǝ gǝldim. Demǝ, 

tǝndirin istisindǝn qoltuq jibimdǝki yağ ǝrimǝyǝ 

başlayıbmış. Bunu görǝn arvad dedi: «Ay kişi, bu nǝdir?» 

«Yağdır» dedim «qayğanaq bişirmǝyǝ aparırdım». «Yağı da, 

ay axmaq, jibǝ qoyarlar?» deyǝ, arvad ikiǝlli başıma bir 

qapaz endirdi. Papaq keçdi gözümün üstünǝ, yumurtaların 

ağı-sarısı saqqalım uzunu axmağa başladı. Bu da mǝnim 

axmaqlığımdır! 

Üçünjü molla dedi: 

- Mǝn dǝ dǝrs verǝn mollayam, özüm dǝ çox ǝzazil vǝ 

tǝlǝbkar olduğumdan, uşaqlara rahatlıq vermirdim. Jümǝ, 

jümǝ axşamı bilmǝzdim, şagirdlǝrǝ çoxlu tapşırıqlar 

verǝrdim, haqq-nahaq onları döyǝrdim. Odur ki, şagirdlǝrin 

mǝndǝn zǝhlǝsi gedǝrdi... Bir gün uşaqlar sözü bir yerǝ 

qoyub  mǝndǝn janlarını qurtarmaq qǝrarına gǝlirlǝr. Sǝhǝr 

tezdǝn hǝr içǝri girǝn şagird soruşurdu: 

- Molla, azar olmasın? 

Mǝn onlara ajıqlanıb soruşdum: 

- Mǝgǝr mǝndǝ nǝ var? 

Dedilǝr: 

- Molla ǝmi,  rǝngin sapsarıdır, gözlǝrin düşüb çuxura, 

ordların batıb, daha nǝ bilim... Fikirlǝşdim ki, bǝlkǝ 

doğrudan da mǝndǝ bir şey var... Janıma üşütmǝ düşdü, 

yavaş-yavaş başımı mǝsjidin divarına söykǝdim ki, özümǝ 

toxtaqlıq verim, mümkün olmadı... Titrǝmǝ janımı almışdı. 

Axırda naǝlaj şagirdlǝrǝ dedim: 

- Uşaqlar, bu gün dǝrsdǝn azadsınız, gedin evinizǝ, 

mǝn dǝ gedim evdǝ yatım, görǝk sabah nǝ olar? 

Böyük şagirdlǝrdǝn bir neçǝsi irǝli gǝlib dedi: 

- Molla, biz razı olmarıq ki, sǝn ayaqla gedǝsǝn, axı 

bǝrk xǝstǝsǝn. Gǝrǝk sǝni dalımızda aparaq! 

Qǝrǝz, uşaqlar mǝni arxalarına alıb evǝ gǝtirdilǝr. 

Arvad mǝnim üçün yer salıb, bişirdiyi bozbaşın küftǝlǝrini 

çıxartdı, suyuna düyü töküb şorba hazırlamağa başladı. 

Küftǝlǝri dǝ başımın üstündǝki dolaba qoydu. Küftǝnin iyi 

yorğan-döşǝkdǝ mǝni elǝ çaldı ki, biixtiyar dolabı açıb 

küftǝnin birini götürdüm... Bir dişlǝm vurmuşdum ki, arvadın 

ayaq sǝslǝrini eşitdim. Qorxudan küftǝnin hamısını ağzıma 

soxdum. Ağzımı yumub dayandım. Arvad içǝri girib mǝni bu 

halda görǝndǝ elǝ bildi ki, sifǝtim şişib, qorxusundan 

çığırmağa başladı: «Vay, evim yıxıldı! Kişi şişib motala 

dönüb!» Qonşudakı dǝllǝyi çağırmağa qaçdılar. Mǝn dǝ 

fikirlǝşdim ki, ağzımdakı küftǝni yesǝm, dǝllǝk görǝjǝk ki, 

ordum batıb, arvadı danlayajaq. Deyǝjǝk ki, şiş nǝ tez yatdı? 

Yaxşısı budur ki, dayanıb gözlǝyim, görüm başıma nǝ gǝlir... 

Dǝllǝk gǝldi. Barmağı ilǝ ordumu yoxladı, «ağzıvı aç» dedi. 

Qorxumdan açmadım. Dǝllǝk üzünü arvada tutub dedi: «Bu 

yaman dǝrddir gǝrǝk çǝrtilsin» Arvad razı oldu, ordumu 

çǝrtib küftǝni çıxartdılar. Budur bu da ülgüjün yeri! 

Tajir dedi: 

- Mǝn eşitmişdim ki, molla tayfası ağıldan kǝm olar, 

anjaq sizin kimilǝrini nǝ eşitmişdim, nǝ dǝ görmüşdüm. O ki 

qaldı salama,  mǝn sizi ağıllı adam bilib salam vermişdim, 

demǝ, siz zırrama, ǝmǝlli-başlı gijmişsiniz. 

DƏRVİŞ VƏ TƏMBƏL 

Bir kişi çox tǝnbǝl idi, ǝlindǝn heç bir şey gǝlmirdi. 

Arvadı işlǝrdi, o yeyǝrdi. Nǝhayǝt, arvad jǝzana gǝlib deyir: 

- A kişi nǝ vaxtajan evdǝ oturajaqsan? Yǝ'ni odun da 

qıra bilmǝzsǝn? 

Arvad baltanı, ipi kişiyǝ verir, onu itǝlǝyǝ-itǝlǝyǝ evdǝn 

bayıra çıxarır. 

- Özün bil, odun gǝtirmǝsǝn, sǝni evǝ 

buraxmayajağam. 

Kişi naǝlaj qalıb meşǝyǝ gedir. Başlayır çör-çöp 

axtarmağa. Bu zaman bir dǝrviş oxuya-oxuya gǝlir. Dǝrvişin 

sǝsi meşǝyǝ düşür, çox qorxulu ǝks-sǝda verir. Tǝnbǝl kişi 

qorxub ağaja dırmaşır. Demǝ, tǝnbǝl çıxan ağajın dibindǝn 

su axırmış. Dǝrviş düz gǝlib hǝmin ağajın dibindǝ ǝylǝşir. 

Kǝşkülündǝn bir qǝdǝr mum çıxardıb ǝlilǝ yumşaldır, 

mumdan bir adam heykǝli düzǝldib ona deyir: 

- Tutaq ki, sǝn Adǝmsǝn! Sǝn ki, behiştdǝ idin, niyǝ 

allahın  sözündǝn çıxdın, buğdanı  yeyib behiştdǝn 

qovuldun, bizi dǝ zǝlalǝtǝ saldın? 

Bu sözlǝri deyǝndǝn sonra tǝbǝrzini ilǝ Adǝmin 

başından vurub iki parça elǝyir. Bir qǝdǝr sonra hǝmin 

mumdan başqa surǝtlǝr yaradıb, onları da bu qayda ilǝ 

öldürür. Sonra, dǝrviş bir ǝjaib-qǝrayib heykǝl düzǝldir. 

...Dǝrvişin bu işlǝrinǝ tǝnbǝl ağajdan tǝǝjjüblǝ baxırdı.  

Bir dǝ görür ki, dǝrviş  üzünü  tǝzǝ heykǝlǝ tutub deyir: 

- Belǝ hesab edǝk ki, sǝn Allahsan! Ey Allah, ǝgǝr sǝn 

doğrudan da allahsansa, bǝs araya fǝsad salan 

peyğǝmbǝrlǝrin ipini niyǝ dartmadın? 

Dǝrviş bu sözlǝri  deyǝndǝn sonra tǝbǝrzinini qaldırdı 

ki, allahı da öldürsün, kişi biixtiyar qışqırdı: 

- Ağa dǝrviş, amandır, allahı öldürmǝ, dünya 

künfǝyǝkun olub  dağılar! 

Dǝrviş elǝ bildi ki, bu sözlǝr qeybdǝn gǝlir, qorxudan 

bağrı çatlayıb öldü. 

Tǝnbǝl ağajdan xeyli baxandan sonra gördü ki, dǝrviş 

daha tǝrpǝnmir, yavaşja ağajdan düşüb dǝrvişǝ yaxın gǝldi. 

Yǝqin elǝyǝndǝ ki, dǝrviş ölüb, onun belindǝn qızıl kǝmǝrini 

vǝ dolu hǝmyanını (pul kisǝsini) götürüb geri qayıtdı... 

Arvad divar üstündǝn baxıb  gördü ki, ǝri odunsuz 

gǝlir, sǝslǝndi: 

- Kişi, odun gǝtirmǝyǝnǝjǝn qapını açmayajağam, sǝni 

evǝ buraxmayajağam! 

Kişi qapının dalından arvada dedi: 

- Ey nazlı yarım, aç qapını! Mǝn sǝnǝ odun  yox, çoxlu 

pul gǝtirmişǝm. 

Arvad qapını açdı, kişi içǝri girdi. Qızılları arvadın 

qabağına tökdü. Arvad pulları görüb gözlǝri bǝrǝlǝ qaldı: 

- A kişi, bu qǝdǝr pul sǝnǝ haradan? 

Kişi başına gǝlǝn ǝhvalatı danışandan sonra dedi: 

- Bu pul ölümüzǝ dǝ bǝsdir, dirimizǝ dǝ... Daha oduna 

getmǝyǝjǝyǝm! 

ON İKİ NƏĞMƏ 
Mollanın bir qıza gözü düşür. Qız ona tay olmadığı 

üçün mollanı dolamaq mǝqsǝdilǝ deyir: 

- Mǝnim ǝrim gǝrǝk saz çalmağı bajarsın.. bir halda ki, 

molla saz çalmağı haram buyurub, bizimki tutmayajaq. 

Molla deyir: 

- Ay mǝnim janım-jiyǝrim, tǝki sǝn razı olasan, mǝn 

buna yol taparam. Lap saz da çalaram, qaval da! 

Doğrudan da molla bir çalğıçının vasitǝsilǝ on iki 

nǝğmǝni tamam öyrǝnir vǝ gǝlib qız üçün çalır. Qız görür ki, 

molla dediyini elǝyir, işi bir az da çǝtinǝ salır: 

- Ay molla – deyir,- bu kifayǝt deyil, hǝrgah sǝn 

doğrudan da mǝni istǝyirsǝnsǝ, gǝrǝk mǝnim xatirimǝ 

mǝsjiddǝ minbǝr üstündǝ xǝlayiq arasında saz çalasan. 

Molla deyir: 

- Heç eybi yoxdur, hiyleyi-şǝrǝ nǝ var? Baş üstǝ, 

mǝsjiddǝ dǝ çalaram. 

Molla  ǝbasının altına bir saz qoyub mǝsjidǝ gǝlir, 

minbǝrǝ çıxır. Bir qǝdǝr o yandan, bu yandan danışandan 

sonra gǝlir mǝtlǝb üstünǝ, çalğının haram olmasını söylǝyir: 

«Jamaat! Dünyada neçǝ jür çalğı havası var ki, bunlara on iki 

nǝğmǝ deyirlǝr. Bunları çalmaq haramdır. Bir hava da var ki, 

onu çalmaq jayizdir. Bunları sizǝ sözlǝ başa sala bilmǝrǝm. 

Lazımdır ki, ǝyani olaraq göstǝrim. 

Molla ǝbasının altından sazı çıxardır. Jamaat 

tǝǝjjüblǝnir. Mǝsjid hara, minbǝr üstǝ mollanın saz çalmağı 

hara? Molla deyir: 

- Jamaat, heç tǝǝjjüb elǝmǝyin, mǝnǝ diqqǝtlǝ qulaq 

asın. Çalmağa başlayır vǝ hǝr nǝğmǝni çalıb qurtarandan 

sonra deyir: «Bu havanı çalmaq jayiz deyil, haramdır!» Bu 

qayda ilǝ on iki nǝğmǝni çalıb qurtarır. Axırda deyir: 

- Bu çaldıqlarımın hamısı haramdır. Anjaq bir hava da 

var ki, ona on üçünjü nǝğmǝ deyirlǝr, onu çalmaq halaldır, o 

da budur! O, sazı minbǝrin kǝnarına vurub sındırır vǝ deyir: 

«Belǝ etmǝk lazımdır, harada saz gördünüz vurub sındırın!» 

Molla mǝsjiddǝn çıxıb gǝlir qızın yanına. Qız deyir: 

- Molla, doğrudur çaldın... Amma bir adamın iki, qövlü 

ilǝ fe'li bir olmaya, mǝn ona yaxın düşmǝrǝm. Rǝdd ol! Mǝn 

sǝnin kimi ikiüzlüyǝ getmǝrǝm! 

İNSAN VƏ ŞEYTAN 
Yaz günü bir kişi harasa gedirdi. Birdǝn göy guruldayıb 

ildırım çaxdı, şıdırğı yağış yağmağa başladı. Kişi o yan-bu 

yana nǝ qǝdǝr baxdısa, daldalanmağa bir yer tapmadı. 

Axırda ǝlajı kǝsildi, soyunub paltarını bir daşın altına qoydu, 

özü dǝ üstünǝ ǝylǝşdi. Bir azdan göydǝki buludlar dağıldı, 

yağış dayandı, gün çıxdı. Kişi paltarlarını geyinib yoluna 

davam etdi. Şeytan bir insan jildindǝ kişiyǝ yanaşdı. 

Görüşdülǝr. Kişi soruşdu: 

- Kimsǝn, ay qardaş, haradan gǝlib, haraya gedirsǝn? 

Şeytan dedi: 

- Mǝn İblisǝm, özüm dǝ istǝyirǝm ki, şǝhǝrdǝki 

adamları toruma salım! 

Kişi dedi: 

- Axı bu doğru sözǝ oxşamır! Mollalar şeytanı bizǝ 

başqa şǝkildǝ nişan veriblǝr. Guya şeytan çox eybǝjǝrdir, bir 

gözü kordur, yekǝ burnu var, ǝndamı tüklüdür, uzun da 

quyruğu var... 

Şeytan gülüb dedi: 

- Qǝlǝm düşmǝn ǝlindǝdir, nǝ jür istǝyiblǝr, o jür dǝ 

tǝsvir ediblǝr. Çox şey var ki, mǝn bilmirǝm. Budur, düzü-

dünyanı su tutub, mǝn bu kökdǝ, amma sǝn qupqurusan. 

Mǝn gǝrǝk bir yüz il baş sındıram ki, bilim, yağış altında sǝn 

nejǝ olub ki, islanmamısan? 

SƏNİN Fe'linǝ DÜŞMÜŞƏM 
Bir kişi sǝfǝrǝ gedǝndǝ qazıya yüz manat ǝmanǝt 

tapşırmışdı. Sǝfǝrdǝn qayıdıb qazıdan pulunu istǝdi. Qazı 

kişinin pulunu vermǝdi. Kişi dǝ ǝlajsız qalıb evinǝ getdi. 

Bu ǝhvalatdan xǝbǝr tutan bir qonşu arvad kişinin 

yanına gǝlib dedi: 

- Fikir elǝmǝ, pulunu qazıdan elǝ bu gün alaram. 

Arvad qonşulardan bir qǝdǝr ağır-yüngül birovuz alıb, 

bir mǝjmǝyiyǝ yığdı,  üstünü örtdü. Kişini çağırıb dedi: 

- Bax, mǝn bu qızılları aparıram qazının yanına, ǝmanǝt 

tapşırajağam, mǝn içǝri girǝndǝn bir az sonra sǝn dǝ dalımja 

gǝl, mǝnim yanımda qazıdan pulunu istǝ, onda qazı sǝnin 

pulunu verǝr. 

Arvad ev qulluqçusuna isǝ belǝ tapşırdı: 

- Mǝn qazının yanına gedǝndǝn bir az sonra dalımja 

gǝlib deyǝrsǝn: -  Xanım, gözün aydın olsun,, ağam gǝldi. 

Arvad qızılları qazının evinǝ apardı, üstünü açıb 

göstǝrdi vǝ dedi: 

- Jǝnab qazı, mǝnim ǝrim sǝfǝrdǝdir, bu gün-sabah 

gǝlmǝlidir. Eşitmişǝm evimizǝ oğru gǝlǝjǝk, ona görǝ bu 

qızılları gǝtirdim ki, saxlayasan. 

Qazı qızılları görjǝk gözlǝri dörd açıldı vǝ ǝmanǝti 

qǝbul etmǝyǝ razı oldu. Arvad qızılları bir-bir tǝhvil vermǝyǝ 

başladı. Bu zaman hǝmin kişi içǝri girib qazıya salam 

verǝndǝn sonra: 

- Əmanǝtim üçün gǝlmişǝm,  - deyǝ, pullarını istǝdi. 

Qazı fikirlǝşdi ki, hǝrgah bununla höjǝtǝ başlasa, arvad bir 

mǝjmǝyi qızılı ona tapşırmaz, odur ki, dinmǝz-söylǝmǝz 

kişinin yüz manatını verdi. Kişi pulu alıb jibinǝ qoyanda 

qulluqçu içǝri girib sevinǝ-sevinǝ dedi: 

- Xanım, gözün aydın olsun, ağam gǝldi! 

Xanım bu xǝbǝri eşidǝndǝ qızılları qabağına çǝkib 

oynamağa başladı. Bu zaman qulluqçu da oynadı, kişi dǝ 

bunlara qarışdı. Qazı da naǝlaj onlara qoşuldu. 

Xanım üzünü ǝmanǝt tapşıran kişiyǝ tutub dedi: 

- Sǝn niyǝ oynayırsan? 

Kişi dedi: 

- Pullarımı qazıdan almışam, ona görǝ oynayıram. 

Xanım qulluqçudan soruşdu: 

- Sǝn niyǝ oynayırsan? 

Qulluqçu dedi: 

- Ağam gǝlib, ona görǝ... 

Xanım dedi: 

- Mǝn dǝ ǝrim gǝldiyi üçün oynayıram... Ay qazı, bǝs 

sǝn niyǝ oynayırsan? 

Qazı dedi: 

- Mǝn dǝ sǝnin fe'linǝ düşmüşǝm, ona görǝ oynayıram. 

AĞ TƏPƏ, YA GİLLƏTMƏ? 

Mollaya dedilǝr: «Filan yerdǝ ehsan verirlǝr, sǝni dǝ 

çağırıblar!» Molla soruşdu: «Ağ tǝpǝdir, ya gillǝtmǝ?» 

Dedilǝr: «Onda özünüz gedin! Ağ tǝpǝ olanda mǝnǝ xǝbǝr 

verǝrsiniz!» 

MƏNDƏN AXMAĞI BU OTURANDIR 

Bir balıqçı kǝndin kǝnarında, çöldǝ köhnǝ balıq torunu 

sǝrib, yırtıq-yamağını düzǝldirdi. Kǝndin mollası şǝhǝrǝ 

gedǝndǝ yolu balıqçının yanından düşdü. Onu görüb 

soruşdu: 

- A kişi, burada nǝ qayırırsan? 

Balıqçı hirslǝnib javab verdi: 

- balıq tuturam! 

Molla tǝǝjjüblǝ: 

- Çöldǝ dǝ balıq tutarlar? 

Balıqçı dedi: 

- Molla ǝmi, sǝn ki, hǝmişǝ allahın qüdrǝtindǝn 

danışırsan. Mǝnjǝ allahın qüdrǝtindǝn uzaq deyil, dǝryada 

balıq verǝn allah, istǝsǝ, quruda da verǝr. Odur ki, mǝn 

burada balıq tutmaq istǝyirǝm. 

Molla dedi: 

- İndi ki, elǝdir, mǝn şǝhǝrǝ balıq almağa gedirdim, 

daha getmǝrǝm, oturaram gözlǝrǝm, sǝn balığı tutarsan, 

mǝn dǝ sǝndǝn alaram! 

Molla ǝylǝşib balıqçını gözlǝyir... Gün keçir, axşam 

olur, balıqçını öz yırtıq-yamaq işini davam etdirir. Başqa bir 

şǝxs dǝ yol  ilǝ keçirmiş, özü   dǝ balıqçının dostlarından 

imiş. O balıqçı ilǝ salamlaşıb soruşur: 

- Allah qüvvǝt versin, bu vaxt burada nǝ qayırırsan? 

Balıqçı deyir: 

- Balıq tuturam! 

Yolçu deyir: 

- Ay dost, mǝn sǝni bir ağıllı adam bilirdim, nǝ axmaq 

adammışsan!  Quruda da balıq tutarlar? Balıq dǝryada olar! 

Balıqçı javab verir: 

- Ay dost, mǝndǝn axmağı bu molladır, sǝhǝrdǝn 

ǝylǝşib gözlǝyir ki, mǝn sǝhrada nǝ vaxt balıq tutajağam, o 

da mǝndǝn balıq alıb aparajaq! 

ALLAHÜ-ƏKBƏR, ALLAHU-ƏKBƏR 
Balıqçı Dadaşın nökǝri Abbas dayı namaz qılmazdı. 

Ağası ona nǝ qǝdǝr mǝzǝmmǝt edǝrdi, o öz sözünün 

üstündǝ durub deyǝrdi «Qılmıram, çünki bilmirǝm!» 

Dadaş nökǝrinǝ namaz qılmağı öyrǝtmǝk istǝdi. Abbas 

dayını çağırıb ona dedi: 

- Ayaq üstǝ dayan, üzünü  dǝ qiblǝyǝ çevir. Əllǝrini qoy 

qulaqlarının dibinǝ vǝ de: «Allahü-ǝkbǝr». Abbas dayı elǝ 

edib dedi: 

- «Allahu-ǝkbǝr» 

Dadaş dedi: 

- Olmadı. Mǝn deyirǝm. – Allahü-ǝkbǝr! Sǝn isǝ 

deyirsǝn: Allahu-ǝkbǝr! Bir dǝ de: - Allahü-ǝkbǝr! 

Abbas dayı yenǝ dǝ öz bildiyini dedi: 

- Allahu-ǝkbǝr! 

Dadaş ajıqlandı: 

- Zǝhrimar allahü-ǝkbǝr! 

Nökǝr elǝ bildi ki, Dadaşın dediklǝri namazın bir 

hissǝsidir, o da tǝkrar etdi: 

- Zǝhrimar allahu-ǝkbǝr! 

Dadaş üz-gözünü turşudub: 

- Rǝdd ol buradan! – deyǝ çığırdı. 

Abbas dayı namaz qılmağı öyrǝnǝ bilmǝdi. 

XIRDA OLANDA JÜT-JÜT BASDIRARLAR 
Bir molla çox xǝsis idi. Evdǝ çay içmǝk üçün qǝndi lap 

xırda-xırda doğrayarmış.  

Günlǝrin bir günü mollanın bir qonağı gǝlir. Qonağın 

qabağına çay süzüb qoyurlar. Qonaq görür ki, qǝnd 

hǝddindǝn artıq xırda doğranılıb. Ona görǝ dǝ qǝnd 

parçalarını ağzına iki-iki, üç-üç qoyub çayı içmǝyǝ başlayır. 

Qonağın bu hǝrǝkǝti mollaya pis tǝsir edir, soruşur: 

- Ay qonaq, sizin yerdǝ ölünü tǝk-tǝk basdırırlar, yoxsa 

jüt-jüt? 

Qonaq mǝtlǝbi başa düşüb deyir: 

- Böyük olanda tǝk-tǝk, kiçik olanda jüt-jüt, bǝlkǝ dǝ 

üç-üç basdırırlar. 

YOXSA UNUNUZ QURTARIB? 
Bir dǝrs verǝn molla çox şorgöz idi. Öz şagirdinin 

anasına vurulmuşdu. Şagirdinǝ tapşırdı: «Get, anana  de ki, 

molla dedi: «İm-şo» 

Uşaq gǝlib mollanın tapşırığını anasına çatdırdı. Anası 

javab verdi ki: «İm-şo». Ertǝsi gün uşaq anasının dediyini 

mollaya  dedi. Molla axşamçağı onlara getdi. Arvad mollanı 

qǝbul edib, otaqların birindǝ  ǝylǝşdirdi. 

Bu anda qapı döyülür, arvadın ǝri gǝlir. Arvad jǝld molla 

olan otağa keçir, mollanın başına bir çarşab salır, qabağına 

da ǝl dǝyirmanı qoyur. Kisǝdǝ arıdılmış buğda var imiş. 

Arvad buğdanı mollanın qabağına qoyub deyir: «Kişi gǝlib, 

sǝn hǝlǝlik mǝşğul ol, görǝk başımıza nǝ gǝlir!» 

Əri içǝri girǝn kimi arvad onun qarşısına yüyürüb deyir: 

- A kişi, bu otağa keçmǝ. Qonşumuzun arvadı gǝlib, ǝl 

dǝyirmanında özlǝri üçün un çǝkir. 

Molla sǝhǝrǝjǝn ǝl dǝyirmanında un çǝkir, bir  kisǝ 

buğdanı un elǝyir. Sǝhǝr tezdǝn birtǝhǝr aradan çıxıb qaçır. 

Bir neçǝ gündǝn sonra, arvad mollaya sataşmaq 

mǝqsǝdilǝ, uşağa tapşırır ki, mollaya  desin: «İm-şo». Uşaq 

da mollaya deyir. Molla uşaqdan soruşur: «Yoxsa ununuz 

qurtarıb?» 

YAMANLIĞA YAXŞILIQ 

Köhnǝ Bakıda olan bir ǝhvalat 

Mǝhǝmmǝdhaşım Bakının yaxınlığındakı kǝndlǝrdǝn 

birindǝ yaşayırdı.  

Bǝndǝli isǝ şǝhǝrdǝ alver edirdi. Şamaxı yolunda 

baqqal dükanı vardı. 

... Payızın axır günlǝrindǝn birindǝ baqqal Bǝndǝli 

görür ki, küçǝ ilǝ üzüaşağı bir kǝndli ulaqla saman gǝtirir. 

Saman gǝtirǝn kǝndli fatmayılı Mǝhǝmmǝdhaşım imiş. 

Bǝndǝli onu sǝslǝyir. Saman satan kişi elǝ bilir ki, Bǝndǝli 

saman almaq istǝyir, tez yaxına gǝlir. Yükü yerǝ qoyur, 

xaralın ağzını açıb samanı göstǝrir. Xǝsis Bǝndǝli kişinin 

tǝklif etdiyi qiymǝtlǝ güya razılaşmır vǝ ajıqla deyir: «Yığışdır 

zibilini, apar, jǝhǝnnǝm ol!» Mǝhǝmmǝdhaşım özünü 

itirmǝdǝn sakit-sakit Bǝndǝliyǝ deyir: «A kişi, sǝn saman 

alan adama oxşamırsan, bu çığır-bağırla deyǝsǝn, 

jǝhǝnnǝmǝ sǝn özün gedǝjǝksǝn!» Harın Bǝndǝli kǝndliyǝ bir 

sillǝ vurur. Mǝhǝmmǝdhaşım heç nǝ söylǝmǝdǝn saman 

xarallarını ulağa çatıb yola düzǝlir. Samanı aparıb Quba 

meydanında satır vǝ geri qayıdır. 

Saman ǝhvalatından bir neçǝ ay keçir. Yayın isti 

günlǝrindǝn biri idi. Bǝndǝli ulağa minib, Nǝrdarandan 

Novxanıya gedirdi. Yolu bağlar içindǝn keçirdi... 

Fatmayının dǝniz sahilindǝ Mǝhǝmmǝdhaşımın üzüm 

bağı var idi. Yay gǝlǝndǝ kǝnddǝn köçüb bağda yaşayardı. 

İndi dǝ o, bağda idi. Avqust ayının istisi adamın başını 

deşirdi. Qora bişirǝn istilǝr düşmüşdü. Bǝndǝli ulaq üstǝ 

susuzluqdan yanırdı. Birdǝn gördü ki, yolun kǝnarındakı 

bağın içindǝ, meynǝlǝrin dibindǝ bir kişi qurdalanır, başını 

da yaylıqla bağlayıb. Bǝndǝli qışqırır: «A kişi, susuzluqdan 

yanıram, mǝnǝ bir içim su ver». Kişi başını qaldıranda gǝlǝn 

adamı tanıyır, bilir ki, qǝpik üstǝ dava salan baqqaldır. 

Ayağa qalxıb deyir: «Bura istidir, ulağı sür ağajın kölgǝsinǝ, 

mǝn gedim su gǝtirim». 

Bǝndǝli bağ yiyǝsini tanımır. Ulağı ağajın altına sürür. 

Elǝ bu vaxt  Mǝhǝmmǝdhaşım bir ǝlindǝ balaja xalça,  o biri 

ǝlindǝ çay evdǝn çıxır, Bǝndǝliyǝ yaxınlaşıb deyir: «Hava bǝrk 

istidir, su içmǝk zǝrǝrdir. Ulaqdan düş, ǝylǝş, bir qǝdǝr 

dinjǝl, çay iç, sonra gedǝrsǝn!» 

Bǝndǝli ulaqdan düşür. Mǝhǝmmǝdhaşımın uşaqları 

yüyürǝ-yüyürǝ gǝlib ulağın qabağına arpa-saman töküb 

gedirlǝr. 

Bǝndǝli hǝlǝ çayı içib qurtarmamış süfrǝ salınır, ortaya 

tǝndir çörǝyi, bozbaş gǝtirilir. Bǝndǝli deyir: «Ay kişi, bu nǝ 

xǝjalǝtdir mǝnǝ verirsǝn? Mǝn sǝndǝn su istǝdim, çay verdin. 

Çox sağ ol! Hǝlǝ üstǝlik süfrǝ açmısan, aralığa bozbaş da 

qoymusan. Mǝn bu hörmǝtin altından nejǝ çıxajağam!» 

Mǝhǝmmǝdhaşım deyir: «Ay qonaq, qayınanan sǝni çox 

istǝyir, ruzi üstǝ çıxmısan! Atalar deyib: «Gördün yemǝk, 

daha nǝ demǝk?» 

Süfrǝdǝ hǝr şey var idi: üzüm, doğranmış qovun, 

turşiyyat, göyǝrti... Bozbaş yeyilǝndǝn  sonra 

Mǝhǝmmǝdhaşım Bǝndǝliyǝ deyir: «Qonaq, yedin, içdin, 

halal xoşun olsun. Hava bǝrk istidir. İstǝyirsǝn, uşaqlar 

yorğan-döşǝk gǝtirsinlǝr, bir qǝdǝr istirahǝt elǝ, axşam 

sǝrin düşǝndǝ gedǝrsǝn». 

Bǝndǝli javab verir: «Çox  sağ ol, ruzin bol olsun, 

süfrǝn açıq olsun, evin qonaqsız olmasın. Anjaq  yolum 

uzaqdır, Novxanıya getmǝliyǝm, axşama da qayıtmalıyam. 

İjazǝ versǝn gedǝrǝm!» 

Mǝhǝmmǝdhaşımın uşaqları bir anda ulağı çullayır, 

qonağı qaldırıb ulağa mindirirlǝr. Sonra Mǝhǝmmǝdhaşım 

ulağın noxtasından tutub yola sarı aparır. Ulağın başını 

Novxanıya tutub deyir: «Qonaq, yaxşı yol! Anjaq, öz 

aramızdır, sǝn nǝ samanın, nǝ dǝ adamın yaxşısını 

tanıyırsan!» 

Bǝndǝli hǝlǝ dǝ mǝtlǝbi başa düşmǝyib deyir: «Vallah-

billah, bayaqdan ha fikirlǝşirǝm, yadıma düşmür, sǝni harada 

isǝ görmüşǝm!» 

Mǝhǝmmǝdhaşım deyir: «İndi ki tanımadın, onda qoy 

mǝn özümü sǝnǝ tanıtdırım. Bir neçǝ ay bundan ǝvvǝl 

şǝhǝrdǝ, Şamaxı yolunda, dükanının qabağında sillǝ 

vurduğun saman satan kǝndli mǝnǝm! Yaxşı tanı! Sillǝni 

adama elǝ vurmazlar, bax, belǝ vurarlar. İndi isǝ get!» 

Bǝndǝlinin üstünǝ sanki bir qazan soyuq su tökdülǝr. 

Mǝhǝmmǝdhaşım kişinin yaxşılığı onu sillǝdǝn  dǝ bǝrk 

tutmuşdu. O, özünü elǝ itirmişdi ki, heç bilmǝdi eşşǝyi 

haraya sürür. Bir dǝ ayılıb gördü ki, Pirşağıdadır. Daha 

Novxanıya getmǝli olmadı, öz kǝndlǝrinǝ qayıtdı.  

Odur ki, deyiblǝr: «Yamanlığa yaxşılıq ǝr kişinin işidir, 

mǝrd kişinin işidir!» 

AŞIĞINKI HAYDANDIR, MOLLANInKI VAYDAN 
Molla aşığa rast gǝlib soruşur: 

- Ay aşıq, haraya belǝ gedirsǝn, xeyirdirmi? 

Aşıq javab verir: 

- Molla, ǝlbǝttǝ xeyirdir. Xeyirdir ki, mǝn  gedirǝm dǝ! 

Şǝr olsaydı, sǝn gedǝrdin! Nahaq demǝyiblǝr  ki, mollanınkı 

vaydandır, aşığınkı haydan! 

SƏNİNKİ SƏNDƏ, MƏNİMKİ MƏNDƏ 
Lǝnkǝranlı Hǝsǝn Kǝrbalayı Ağanın «Anna» gǝmisindǝ 

qulluq edirdi. Novruz qabağı idi, gǝmi Hǝştǝrxana doğru 

üzürdü.  Gejǝ yarıya yaxın idi.  

Hǝsǝn gǝminin göyǝrtǝsindǝ tǝk dayanıb, növbǝ 

çǝkirdi. Hava sakit, dǝniz şǝrǝkǝt idi. Hǝsǝn gǝminin yan 

tǝrǝfindǝn bir sǝs eşitdi, ǝyilib sǝs gǝlǝn tǝrǝfǝ baxmaq 

istǝyǝndǝ ǝli qaçdı, dǝnizǝ yıxıldı. 

Hǝsǝnin ǝynindǝ qalın qış paltarı, ayağında uzunboğaz 

çǝkmǝ var idi, anjaq o yaxşı üzgüçü idi. Gǝminin ardınja 

üzmǝyǝ başladı. Üzǝ-üzǝ qışqırırdı, anjaq heç kǝs onun 

sǝsini eşitmirdi, çünki hamı yatmışdı. 

Hǝsǝnin hǝr yerdǝn ǝli üzüldü, çapalaya-çapalaya 

üzünü göyǝ tutub qışqırdı: «Ya hǝzrǝt Abbas, fǝryadıma 

yetiş. Mǝn sǝndǝn nijat istǝyirǝm! Mǝni bu ölüm dǝryasından 

xilas elǝ, ömrüm boyu qazandığımın yarısını sǝnin yolunda 

ehsan edǝrǝm!» 

Hǝsǝn üzǝ-üzǝ paltarlarını bir-bir 

soyundu, çǝkmǝsini çıxartdı. Əynindǝ anjaq tumanı 

qaldı. Onu da ona görǝ çıxartmamışdı ki, tumanın lifǝsinǝ 

tikilmiş bir qǝdǝr pulu var idi. 

Hǝsǝn ulduz hesabı ilǝ sahilǝ tǝrǝf üzmǝyǝ başladı. Bir 

qǝdǝr üzdü, hiss etdi ki, tuman da ona ağırlıq edir, janın 

dişinǝ tutub, tumanı da çıxartdı, pulla qarışıq atdı. O, inamla 

sahilǝ doğru üzür, tez-tez göyǝ baxıb, ulduz hesabı ilǝ 

yoluna davam edirdi. 

Bu qayda ilǝ Hǝsǝn sǝhǝrǝ kimi üzdü. Sǝhǝr açıldı, 

uzaqdan Bilgǝh yaxınlığındakı Qǝlǝgah burnu göründü. 

Hǝsǝn arabir yorğunluğunu alıb, üzmǝkdǝ davam edirdi. 

Tǝxminǝn günortaya yaxın sahilǝ yaxınlaşdı, qabağına bir 

püştǝ çıxdı. Püştǝnin üstündǝ su az idi, özünü atdı puştǝnin 

üstünǝ ki, bir qǝdǝr dinjǝlsin, soyuq tez onun janına işlǝdi. 

Hǝsǝn gördü ki, dayansa donajaq, özünü püştǝdǝn suya atdı, 

üzǝ-üzǝ güjlǝ özünü sahilǝ çatdırdı. Huşunu itirib ölü kimi 

yıxıldı. 

…Hǝsǝnin xoşbǝxtliyindǝn, dǝnizin kǝnarı ilǝ iki nǝfǝr 

bilgǝhli balıqçı gedirmiş. Onlar dǝniz sahilindǝki lüt insanı 

ölü zǝnn edib ona yaxınlaşırlar. Qaldırmaq istǝyǝndǝ 

körürlǝr ki, nǝfǝs alır, tez öz paltarlarını çıxarıb ona 

geyindirirlǝr. Arabaya qoyub onu kǝnd evlǝrinǝ aparırlar, ona 

isti-ilıq verirlǝr. Hǝsǝn özünǝ gǝlir, gözlǝrini açıb özünü 

kürsüdǝ görǝndǝ tǝǝjjüb edir. 

Hǝsǝn başına gǝlǝn ǝhvalatı bilgǝhlilǝrǝ danışır. 

Bilgǝhlilǝr ona deyirlǝr ki, gǝmi sahibi Kǝrbalayı Ağa öz 

bağındadır, bağını işlǝtmǝyǝ gǝlmişdir. Yaxşı olar ki, elǝ 

sǝhǝr-sǝhǝr gedib ǝhvalatı Kǝrbalayı Ağaya danışsın, o da 

Hǝsǝnǝ kömǝklik edǝr. Bu zaman söhbǝtǝ qulaq asan başqa 

bir bilgǝhli gülüb deyir: «Siz Kǝrbalayı Ağanı tanımırsınız. 

Ondan qışda buz almaq olmaz. O, Hǝsǝnǝ kömǝklik etmǝz, 

çünki çox xǝsisdir.» 

Sǝhǝri günü Hǝsǝn gedib ǝhvalatı Kǝrbalayı Ağaya 

danışdı. Kǝrbalayı Ağa jibindǝn bir manat çıxarıb Hǝsǝnǝ 

uzadır vǝ deyir: «Al, bu bir manatı, yol pulu elǝ, haqq-hesabı 

kontor bilǝr». 

Hǝsǝn bir manatı almır, kontora da getmir, başqa 

qulluğa keçir. Ayda aldığı maaşın yarısını da Hǝzrǝt Abbas 

yolunda mollaya verirmiş. 

Bir neçǝ ay keçir. Hǝsǝnin bir uşağı olur. Ailǝsinin xǝrji 

artır. Hǝsǝn üzünü göyǝ tutub deyir: «Ya hǝzrǝt Abbas, 

külfǝtim artır, maaşım isǝ artmayıb, gǝl nǝzirimi üçdǝn bir 

eylǝyǝk». Bir uşaq da olur, Hǝsǝn nǝziri dörddǝn bir eylǝyir. 

Axırda tǝngǝ gǝlib deyir: «Ya Hǝzrǝt Abbas, mǝnjǝ yetǝr, 

daha bǝsdir, daha verǝ bilmirǝm. Sǝninki sǝndǝ, mǝnimki 

mǝndǝ!» 

EVLƏNMƏK İSTƏYİRƏM 

Bir kişi qazının hüzuruna gǝlib ǝrz elǝdi: «Ya qazı, mǝn 

xeyli zamandır ki, arvadımı itirmişǝm, dul qalmışam. Özümǝ 

bir qulaq yoldaşı istǝyirǝm, yǝni arvad almaq istǝyirǝm. 

Gǝlmişǝm ki, bu barǝdǝ mǝnǝ kömǝklik edǝsǝn!» Qazı onu 

bir kǝnarda ǝylǝşdirib,  «gözlǝ!» deyir. 

Bir qǝdǝr keçir. Qazının hüzuruna bir arvad daxil olur 

deyir: «İki ildir ki, ǝrim vǝfat elǝyib, dul qalmışam. Ərǝ 

getmǝk istǝyirǝm». Qazı onu da ǝylǝşdirir. 

Bir azdan daha iki arvad gǝlir. Onlar da ǝrǝ getmǝk 

istǝdiklǝrini söylǝyirlǝr. 

Qazı arvadlardan soruşur: 

- Dünya malından nǝyiniz var? 

Birinji arvad deyir: 

- Bir dǝvǝm var, hǝr işǝ yarayır. 

İkinji arvad deyir: 

- Bir inǝyim var, yaxşı süd verir. 

Üçünjü arvad deyir: 

- Mǝnim dǝ böyük bir xurma bağım var, öhdǝsindǝn 

gǝlǝ bilmirǝm, ona görǝ dǝ ǝrǝ getmǝk istǝyirǝm ki, mǝnǝ 

kömǝk olsun! 

Qazı üzünü kişiyǝ tutub soruşur: 

- Bu arvadların hansını almaq istǝyirsǝn? 

Kişi bir qǝdǝr fikirlǝşǝndǝn sonra utana-utana javab 

verir: 

- Qazı sağ olsun, sǝn buyurmusan ki, şǝriǝt dörd 

kǝbinli arvad almağa ijazǝ verir. O jǝhǝtǝ mǝn istǝyirǝm ki, 

dǝvǝyǝ minim, inǝyi yedǝyimdǝ bağa aparım (yǝ'ni hǝr 

üçünü almaq istǝyir). 

MOLLA ÖZÜ EDƏR, ÖZGƏYƏ ÖYÜD VERƏR 
Bir kişi hǝddindǝn artıq çaxır içirdi. Lap küpün dibinǝ 

girirdi... Mǝst olub yıxılıb qalmışdı. 

Dedilǝr: 

- Ay kişi, çaxırı içirsǝn iç, amma qaydasında iç! Axı 

atalar deyir: «Dad dadı ilǝ,  duz da dadı ilǝ!» 

Kişi dedi: 

- Mǝn hǝmişǝ qayda ilǝ içirǝm, amma bu dǝfǝ molla 

kimi içmişǝm, ona görǝ dǝ bu hala düşmüşǝm! 

QARĞA VƏ KEŞİŞ 
Bir qarğa ermǝni kilsǝsinin üstündǝ özünǝ yuva 

qurmuşdu, hǝr gün xaçın üstündǝ ǝylǝşib batırarmış. 

Kilsǝnin qulluqçuları qarğanı heç vǝjhlǝ tuta bilmirdilǝr. 

Axırda baş keşişǝ mürajiǝt etdilǝr, çarǝ istǝdilǝr. 

Baş keşiş dedi: «Bir qaba çaxır doldurun, xaçın üstünǝ 

bağlayın. Nǝtijǝsini dǝ mǝnǝ deyin.» 

Bu dǝfǝ qarğa xaçın üstünǝ qonanda, qabdakı çaxırı 

görüb ondan bir qǝdǝr içir vǝ keflǝnib yerǝ yıxılır. 

Qulluqçular qarğanı tutub baş keşişin yanına gǝtirirlǝr. 

Baş keşiş qarğanın qanadlarını vǝ ayaqlarını bağlayıb 

onu yerǝ atır. Sonra üzünü qarğaya tutub deyir: «Ay qarğa, 

ermǝnisǝnsǝ, xaçı niyǝ batırırsan, müsǝlmansansa, çaxır 

niyǝ içirsǝn?» 

MOLLA MİRZƏ MƏMMƏD 
Qonşumuz Ramazan kişi İçǝrişǝhǝrdǝ tanınmış 

adamlardan biri idi. Yaxşı güzǝranı var idi. Ağa Zeynal adlı 

yeganǝ bir oğlu vardı. Ramazan kişi oğlu üçün dǝniz 

kǝnarında dörd qapılı qab-qajaq vǝ samovar mağazası 

açmışdı. Ağa Zeynal da atası kimi ǝliaçıq, safürǝki bir adam 

idi. 

Atası Ağa Zeynalı evlǝndirmǝk istǝyirdi. Odur ki, 

İçǝrişǝhǝrin mǝşhur mollası, mǝrsiyǝxan Mirzǝ Ağanı çağırıb 

qonşusu Mǝmmǝd Jǝfǝrin qızı üçün  elçiliyǝ göndǝrir. Axşam 

vaxtı imiş. Yolda molla Mirzǝ Ağaya qalmalı 

Hajımǝmmǝdhaşım oğlu Hajı Baba rast gǝlir. Soruşur: «Molla 

Mirzǝ Ağa, xeyir olsun, bu şam vaxtı haraya tǝşrif 

aparırsınız?» 

Molla Mirzǝ Ağa deyir: «Xeyirdir, inşallah! Ramazan 

kişinin oğlu Ağa Zeynal üçün qız elçiliyinǝ gedirǝm. O, 

istǝyir ki, Mǝmmǝd Jǝfǝrin qızını oğluna alsın!» 

Hajı Baba ǝllǝrini bir-birinǝ vurub deyir: «Molla Mirzǝ 

Ağa, o qızı mǝn almaq istǝyirdim. Hayıf ki, Ağa Zeynal 

mǝndǝn qabağa düşdü. Eybi yoxdur, ǝvvǝljǝ onun elçiliyini 

edǝrsǝn, sonra da mǝnim xahişimi  yerinǝ yetirǝrsǝn, görǝk 

qız atası kimǝ razı olajaq.» 

Molla Mirzǝ Ağa gedir. Mǝmmǝd Jǝfǝrin qapısını döyür. 

Qapını açırlar, içǝri girib oturur. Mǝmmǝd Jǝfǝr soruşur: 

«Molla, xeyir olsun, nǝ mǝsǝlǝ üçün gǝlmisǝn?» Molla Mirzǝ 

Ağa deyir: «Xeyirdir, inşallah. Mǝni Kǝrbalayı Ramazan sǝnin 

qapına göndǝrib. Allah buyuranla qızını onun oğluna 

vermǝnizi xahiş edir. Yolda mǝn gǝlǝndǝ Hajımǝmmǝdhaşım 

oğlu Hajı Baba da mǝni gördü, xahiş etdi ki, onun üçün dǝ 

elçilik edim». 

Qız atası Mǝmmǝd Jǝfǝr fikrǝ gedir, istǝyir ki, yanındakı 

hǝmsöhbǝti Muradalı ilǝ mǝslǝhǝt elǝsin. Bu vaxt molla 

Mirzǝ Ağa sözünǝ davam edǝrǝk deyir: «Kǝrbalayı, üzüm 

ayağının altında, axı mǝn dǝ subayam, mǝn dǝ qızını almaq 

istǝyirǝm!» 

Müxtǝsǝr gülüşmǝdǝn sonra Mǝmmǝd Jǝfǝr 

hǝmsöhbǝtindǝn soruşur: «Nejǝ bilirsǝn, qızı Bunların 

hansına verim?» Hǝmsöhbǝt deyir: «Mǝnim boynuma böyük 

tǝklif qoydun! Anjaq heç biriniz mǝndǝn injimǝyiniz, sözümü 

deyim... Ağa Zeynal bir yaxşı adamdır, tǝmiz, özünǝ görǝ dǝ 

güzǝranı var. Orujunda, namazında möhkǝmdir. Fǝqir-

füqǝraya ǝl tutandır. Əliaçıq adamdır. İstǝyirsǝn ki, qızının 

hǝm dünyası olsun, hǝm axirǝti, qızını Ağa Zeynala ver, 

xoşbǝxt olsunlar... O ki, qaldı qalalı Hajımǝmmǝdhaşım oğlu 

Hajı Babaya, o böyük dövlǝt sahibidir. Evi-eşiyi var, 

mülkǝdardır, gǝmisi dǝ İranla alver edir. Anjaq eyş-işrǝt ilǝ 

vaxt keçirǝndir. Onun axirǝti olmayajaq. Dünyası var. 

İstǝyirsǝnsǝ dünyası qızının olsun, axirǝti olmasın, qızını ver  

Hajı Babaya! Molla Mirzǝ Ağaya gǝldikdǝ – mǝrsiyǝxandır, o 

qǝdǝr İmam Hüseyn haqqında yalanlar söylǝyib ki, nǝ bu 

dünyada, nǝ dǝ axirǝtdǝ yeri var... Qız atası, indi dǝ söz 

sǝnindir. Mǝn öz fikrimi dedim!» 

Qızın atası Mǝmmǝd Jǝfǝr deyir: 

- Mǝsǝlǝ aydındır, mǝn qızımı Ağa Zeynala  verirǝm! 

MƏNİM EŞŞƏYİM ƏVVƏLDƏN QUYRUQSUZ İDİ 
Bir kişi tajirin yanına gǝlib bir il müddǝtinǝ yüz qızıl 

borj istǝdi. Tajir dedi: «Verǝrǝm, anjaq vaxtında 

qaytarmasan, ǝtindǝn yüz misqal  kǝsǝjǝyǝm!» Kişi razı oldu. 

Yüz qızılı alıb getdi. Yolda oğrular kişinin qabağını kǝsib, 

pulları ondan aldılar. Kişi mǝ'yus qayıdıb, ǝhvalatı tajirǝ 

danışdı. Tajir pulunun bir ildǝn sonra da özünǝ 

qaytarılmayajağını hiss edib, kişinin ǝtindǝn yüz misqal 

kǝsmǝk istǝdi. Kişi razı olmadı. Onda tajir qazıya şikayǝt 

etmǝli oldu. 

Onlar şǝhǝrǝ gedǝndǝ yolda bir xörǝkdara rast gǝldilǝr. 

Xörǝkdarın eşşǝyi palçığa batmışdı, o, tajirlǝ kişini kömǝyǝ 

çağırdı. Tajir getmǝdi, kişi isǝ gedib eşşǝyin quyruğundan 

yapışıb dartanda eşşǝyin quyruğu qopub kişinin ǝlindǝ qaldı. 

Xörǝkdar kişinin yaxasından yapışıb zǝrǝrini iddia elǝdi. 

Kişi boyun qaçırdı. Belǝ olduqda xörǝkdar da onlara qoşulub, 

şikayǝt üçün qazının yanına  yola düşdü. Bir qǝdǝr yol 

getdikdǝn sonra  gördülǝr ki, bir at qaçır, sahibi yüyürüb 

onu tuta bilmir. Tajirdǝn borj alan kişi yerdǝn bir daş 

götürüb ata tǝrǝf atdı. Daş atın gözünǝ dǝydi, atın bir gözü 

çıxdı. At yiyǝsi dǝ ǝvvǝlki şikayǝtçilǝrǝ qoşulub qazının 

yanına getmǝli oldu. 

Bir qǝdǝr yol gedǝndǝn sonra bir kǝnddǝ kejǝlǝdilǝr. 

Gejǝ hamı yatandan sonra tajirdǝn borj alan kişi dama çıxıb 

qaçmaq istǝyǝndǝ qonşu hǝyǝtǝ yıxılıb hamilǝ qadının 

üstünǝ düşdü. Arvad qorxudan uşaq saldı. Əri oyanıb kişini 

yaxaladı. Əvvǝlki şikayǝtçilǝr oyanıb, ev yiyǝsinǝ dedilǝr: 

«Darıxma, sǝhǝr gedǝrik qazının yanına, mǝsǝlǝ hǝll olunar». 

Sǝhǝr hamısı şǝhǝrǝ getdi. Qazının qapısına çatanda 

qabaqja tajirdǝn borj alan kişi içǝri girdi. Qazının başqa bir 

adamla qumar oynadığını görüb, tez qayıtdı vǝ bǝrkdǝn 

dedi: «Bir az dayanın, qazı mǝşğuldur, namaz qılır». 

Qazı qumarbazı o biri otağa keçirib, şikayǝtçilǝri qǝbul 

etdi, onlara qulaq asdı. Qazı gördü ki, hamı onun eybini 

örtǝn kişidǝn danışır vǝ şikayǝtlǝnir. Qazı kişiyǝ tǝrǝfdar 

çıxaraq tajirǝ dedi: «Sǝnin sözün doğrudur, borjlu da 

dediklǝrini tǝsdiq elǝyir. Amma sǝn borjulunun ǝtindǝn yüz 

misqalı elǝ kǝsmǝlisǝn ki, nǝ bir noxud artıq olsun, nǝ bir 

noxud ǝskik!» Tajir dedi: «Mǝn bunu bajara bilmǝrǝm Qazı 

tajiri yüz  qızıl jǝrimǝ elǝdi. 

Sonra qazı atının gözü çıxana dedi: «Sǝn dǝ doğru 

deyirsǝn, atın qiymǝti yüz  tümǝndir. Atı tǝn yarı 

şaqqalayaram, kor tǝrǝfi kişiyǝ verib ondan ǝlli tümǝn 

alarsan. Salamat tǝrǝfini dǝ sǝnin üçün qalar». At sahibi razı 

olmadı. Qazı onu da yüz qızıl jǝrimǝ elǝdi.  

Növbǝ uşaq salan arvadın ǝrinǝ çatanda qazı dedi: «Sǝn 

gǝrǝk arvadını verǝsǝn bu kişiyǝ, aparsın saxlasın. Altı aydan 

sonra boynunda altı aylıq uşaq olanda sǝnǝ qaytarar». Kişi 

ajıqlı halda dedi: «Qazı, belǝ dǝ fitva verǝrlǝr? Bu ki, 

mümkün olan iş deyil?!» Qazı onu da yüz qızıl jǝrimǝ elǝdi. 

Axırda qazı xörǝkdardan soruşdu: «Kişi, bǝs  sǝnin 

şikayǝtin nǝdir?» Qazının hökmlǝrini eşidǝn xörǝkdar dedi: 

«Qazı, qurbanın olum! Heç bir şikayǝtim yoxdur. Mǝn elǝ 

bunlara tamaşa etmǝyǝ gǝlmişǝm. Mǝnim eşşǝyim elǝ 

ǝvvǝldǝn quyruqsuz idi!» 

TƏK SƏBİR 
Kǝndin mollası Qafar kişi şǝhǝrǝ getmǝyǝ hazırlaşırdı 

ki, arvadı tǝk sǝbir gǝtirdi. Arvad kişiyǝ dedi: 

- A kişi, yaxşısı budur getmǝ. Sǝn yaxşı bilirsǝn ki, tǝk 

sǝbir bizǝ düşmür. Bu sǝfǝrdǝn xeyir görmǝzsǝn. 

Molla dedi: 

- Arvad, nǝhy gǝtirmǝ, ǝstǝqfǝr elǝ! Onsuz da mǝn 

getmǝliyǝm. 

Molla geyinib yola çıxdı. Az getmişdi, çox getmişdi, 

qarşısına qızmış bir dǝvǝ çıxdı. Molla qorxub qaçmağa 

başladı. Dǝvǝ dǝ onun ardınja qaçırdı. Artıq az qalmışdı ki, 

dǝvǝ mollaya çatsın, birdǝn qarşıda bir qaya göründü. 

Qayanın altı oyuq idi. Molla özünü qayanın altına saldı. Dǝvǝ 

qayaya çatıb dizlǝrini yerǝ dayadı vǝ başını qayanın altına 

soxdu. Molla özünü qayanın dibinǝ çǝkdi ki, dǝvǝnin ağzı 

ona çatmasın, birdǝn nǝ görsǝ yaxşıdır: yekǝ bir ilan qıvrılıb, 

dilini bayıra çıxarıb, başını da o yan-bu yana tǝrpǝdir, elǝ bil 

ki yalvarır. Molla diqqǝtlǝ baxıb ilanın başında yekǝ bir ǝqrǝb 

gördü. O, ǝlindǝki ağajla ǝqrǝbi salıb öldürdü. Bu anda ilan 

sürünǝrǝk, qayanın altından çıxıb dǝvǝni sanjdı. Dǝvǝ öldü. 

Molla qayanın altından çıxıb kǝndǝ qayıtmaq istǝyǝndǝ ilan 

insan kimi dil açıb dedi: «Dayan!» İlan qayanın altına girdi vǝ 

ağzında bir qızıl qayıtdı. Qızılı mollaya uzadıb dedi: «Etdiyin 

bu yaxşılığın ǝvǝzindǝ hǝr gün gǝl, bir qızıl apar!» 

Molla bir neçǝ müddǝt hǝr gün gǝlir ilanın yuvasının 

ağzında dayanır vǝ deyirdi: «Gǝlmişǝm!» İlan da çıxıb ona bir 

qızıl verirdi. 

Mollanın oğlu atasının hǝr gün ilandan bir qızıl 

almasından xǝbǝr tutmuşdu. O, atasından bixǝbǝr bu qǝrara 

gǝldi ki, yǝqin ilanın yuvasında xǝzinǝ var, gedib ilanın 

yuvasını dağıtsın, özünü dǝ öldürsün, qızılları yığıb 

götürsün. O, qaya olan yerǝ gǝldi.  İlanı axtarıb tapdı. Onu 

bellǝ vurub öldürmǝk istǝdi. İlanın anjaq quyruğu kǝsildi. 

İlan özünü oğlanın üstünǝ atdı vǝ onu çaldı. Oğlan öldü. 

Molla qızıl üçün gǝlǝndǝ oğlunun ölüsünü gördü. 

Ağlaya-ağlaya onu götürüb, apardı, dǝfn etdi. Arvadı dedi: 

- A kişi, sǝnǝ demǝdim ki, tǝk sǝbir bizǝ düşmür! 

Oğlanın dǝfnindǝn üç gün keçdi. Molla yenǝ  ilanın 

yuvasının ağzına  gǝlib çağırdı. İlan yuvadan çıxıb mollaya 

dedi: «Mǝndǝn quyruq yarası, sǝndǝn oğul yarası – bunlar 

yaddan çıxmaz. Daha bir dǝ buralara gǝlmǝ, yoxsa sǝni dǝ 

çalaram!» 

AT DEMİŞDİM, EŞŞƏK DEMƏMİŞDİM! 

Kǝrbǝlayı Mirzağanın molla tayfasını görmǝyǝ gözü yox 

idi. Günlǝrin bir günü Kǝrbalayı Mirzağa qonşusu Qara 

Qǝdirǝ tapşırır ki, ona yaxşı bir at alsın. 

Qara Qǝdir çox zarafatjıl bir adam idi, özü dǝ yaxşı 

bilirdi ki, Kǝrbalayının mollalardan zǝhlǝsi gedir. Buna görǝ 

dǝ qǝsdǝn tanış bir molla ilǝ Kǝrbalayı Mirzağanın yanına 

gǝlir. Kǝrbalayı Mirzağa mollanı görüb, Qara Qǝdirǝ deyir: 

«A kişi, yekǝ adamsan! Mǝn sǝnǝ at demişdim, eşşǝk 

demǝmişdim!» 

AYƏNDƏ DÜŞƏR ŞƏNBƏYƏ NOVRUZ 

Bir xaxam (yǝhudilǝrin ruhanisi demǝkdir) özünü 

yalandan müsǝlman qǝlǝmǝ verib, şahın sarayında qulluq 

edirdi. Çox çǝkmǝdi ki, şahın yaxın adamı oldu, baş vǝzir 

vǝzifǝsinǝ keçdi. Şah vǝzirsiz bayram keçirmǝzdi. 

Bir dǝfǝ novruz bayramı şǝnbǝ gününǝ düşmüşdü. 

Vǝzirdǝn başqa hamı: xan vǝ ǝyanları mǝjlisdǝ hazır idi. Şah 

qulluqçuları göndǝrir ki, vǝziri çağırsınlar. Qulluqçular gǝlib 

onun sözünü vǝzirǝ yetirirlǝr. 

Yǝhudilǝr kimi vǝzir dǝ şǝnbǝ günü ibadǝt elǝyirdi. 

Vǝzir qulluqçuya iki qızıl verib deyir: «Get padşaha de ki, 

vǝzir xǝstǝdir, gǝlǝ bilmir!» 

Novruz bayramını şah vǝzirsiz keçirir. 

O biri il dǝ bayram günü vǝzir şahın mǝjlisinǝ gejikir. 

Şah qulluqçunu vǝzirin dalınja göndǝrir. Qulluqçu gǝlib 

vǝzirǝ deyir: «Şah sǝni çağırır, yenǝ iki qızıl ver, gedim 

deyim naxoşdur, gǝlǝ bilmir». 

Vǝzir deyir: «Gǝl gedǝk, hǝmişǝ Novruz bayramı 

şǝnbǝyǝ düşmǝz ki!» 

Odur ki, deyiblǝr: «Ayǝndǝ düşǝr şǝnbǝyǝ Novruz!» 

NİSYƏ, GİRMƏZ KİSƏYƏ 
Kǝrbalayı Dadaşın İçǝrişǝhǝrdǝ dörd qapıdan ibarǝt 

ǝllaf dükanı var idi. Ağ  un, kǝpǝkli un alveri edǝrdi. Bir gün 

onun qonşusu molla Müştaq gǝlib xahiş elǝdi ki, ona iki kisǝ 

nisyǝ un versin. 

Kǝrbalayı Dadaş çoxbilmiş adam idi. Yaxşı bilirdi ki, 

molla tayfasının vermǝklǝ arası yoxdur. Nisyǝ un buraxsa, 

sonra pulunu molladan ala bilmǝyǝjǝk. Ona görǝ dǝ hiylǝ 

işlǝtmǝyǝ başladı: «Molla Müştaq, axı sǝn Qur'anı başdan-

başa ǝzbǝr bilirsǝn! Hǝr jümǝ axşamı ölülǝrin ruhuna yasin 

surǝsini xǝtm elǝyirsǝn. Sǝnǝ öyrǝtmǝk istǝmirǝm, anjaq 

yadına salıram ki, yasin surǝsindǝ belǝ bir ayǝ var: xalqa 

nisyǝ mal buraxmayın, jiblǝrinizi kǝsǝrlǝr... İndi, molla 

Müştaq, sǝn özün de, allahın hökmündǝn çıxa bilǝrǝmmi? 

Əlbǝttǝ, yox! Ona görǝ dǝ mǝni bağışla, nisyǝ un buraxa 

bilmǝyǝjǝyǝm. Atalar demişlǝr: «Nisyǝ, girmǝz kisǝyǝ!» 

Molla müştaq lal-dinmǝz, ǝli ǝtǝyindǝn uzun evinǝ 

qayıdır. 

SEYİD ƏHMƏD 
Seyid Əhmǝd mǝhǝllǝ mǝsjidinin azançısı idi. Bir gün 

minarǝyǝ çıxıb azan verǝn zaman qonşu hǝyǝtdǝ bir tǝzǝ 

gǝlin gördü. Uzaqdan-uzağa gǝlinǝ bǝnd oldu. Minarǝdǝn 

aşağı enib, ona nejǝ dil tapmaq barǝdǝ fikirlǝşdi. Əhvalatı 

mǝsjidin mollasına danışdı. Molla isǝ fırıldaqçının biri idi. 

Seyid Əhmǝdin «qulağını kǝsmǝk» mǝqsǝdilǝ ona dedi: «Heç 

fikir elǝmǝ, o gǝlini sǝnin üçün düzǝltmǝk mǝnim boynuma. 

Xoşbǝxtlikdǝn ǝri dǝ burada yoxdur, sǝfǝrdǝdir. Sǝn bir ipǝk 

köynǝk al, aparım verim ona vǝ ondan sǝnin üçün razılıq 

alım». 

Azançı Seyid Əhmǝd gedib bir ipǝk köynǝk alıb mollaya 

verdi ki, gǝlin üçün aparsın. Amma molla göynǝyi gǝlin üçün 

yox, öz evinǝ apardı. Sonra gǝlib köynǝyi gǝlinǝ nejǝ 

verdiyini azançıya danışdı vǝ işin bu günlǝrdǝ duzǝlǝjǝyini 

söylǝdi. 

İkinji gün azançı minarǝyǝ çıxıb hǝvǝslǝ azan vermǝyǝ 

başladı. Arabir gǝlin olan hǝyǝtǝ boylanırdı, amma gǝlin heç 

ona tǝrǝf baxmırdı. Azançı mǝ'yus halda minarǝdǝn enib, 

gǝldi mollanın yanına: «Heç gǝlin mǝn tǝrǝfǝ baxmadı. Bu 

nejǝ işdir?» 

Molla dedi: «Yǝqin gǝlin sǝnǝ tǝrǝf baxmağa utanıb. 

Mǝn bu gün onun yanına gedǝrǝm, tǝzǝdǝn tapşıraram, sǝnǝ 

tǝrǝf baxar. Gǝl, sǝn onun üçün bir xara tuman da göndǝr». 

Seyid Əhmǝd xara tuman alıb mollaya verdi ki, gǝlin 

üçün aparsın. 

Molla yenǝ dǝ ǝvvǝlki kimi xaranı evinǝ apardı. 

Azançı üçünjü gün minarǝyǝ çıxıb azan vermǝyǝ 

başladı, fikri isǝ elǝ gǝlindǝ idi. Amma gǝlin yenǝ öz işi ilǝ 

mǝşğul olub azançıya tǝrǝf baxmadı. 

Azançı bu dǝfǝ dǝ ovqatı tǝlx, ajıqlı minarǝdǝn endi, 

birbaş mollanın yanına gǝlib dedi: «Lap tǝǝjjüblü işdir! Gǝlin 

heç mǝnǝ tǝrǝf baxmır». 

Molla bu dǝfǝ dǝ Seyid Əhmǝddǝn gǝlinǝ xırda xǝrjlik 

etmǝk üçün üç manat alıb, qoydu jibinǝ. 

Seyid Əhmǝd minarǝdǝ azan verǝndǝ gördü ki, gǝlin 

hǝyǝtdǝ inǝk sağır, amma yenǝ ona  tǝrǝf baxmır. Seyid 

Əhmǝd darıxdı vǝ  azan verǝ-verǝ gǝlinǝ bir nejǝ söz 

eşitdirmǝk  istǝdi. Dedi: «Ay gǝlin! Sǝnǝ ipǝk köynǝk 

göndǝrmişǝm! Allahü-ǝkbǝr!» 

Gǝlin azançının söz atdığını duyub, ona sataşmaq 

mǝqsǝdilǝ, inǝyi sağa-sağa oxudu: 

 Almışamsa, ǝldǝn olum, 

 Görmüşǝmsǝ, gözdǝn olum! 

 Püşü-püşü, nǝnǝm, nǝnǝm, 

 Sǝni sağan mǝnǝm, mǝnǝm! 

Azançı:  

 Xara tuman göndǝrmişǝm! 

 Hǝyyǝ-ǝlǝl-fǝlah! 

Gǝlin: 

 Almışamsa ǝldǝn olum,  

 Görmüşǝmsǝ, gözdǝn olum! 

 Püşü-püşü, nǝnǝm, nǝnǝm, 

 Sǝni sağan mǝnǝm, mǝnǝm! 

Azançı: 

 Göy üçlük dǝ göndǝrmişǝm! 

 Hǝyyǝ-ǝlǝl-fǝlah! 

Gǝlin: 

 Almışamsa ǝldǝn olum,  

 Görmüşǝmsǝ, gözdǝn olum! 

 Püşü-püşü, nǝnǝm, nǝnǝm, 

 Sǝni sağan mǝnǝm, mǝnǝm! 

Azançı: 

 Sǝni mǝn görmǝk istǝrǝm,  

 Üz-üzǝ durmaq istǝrǝm! 

 Qǝlqa-mǝtis-sǝlah! 

Gǝlin: 

 Ərim gedib ziyarǝtǝ,  

 Sabah bǝlkǝ heç gǝlmǝyǝ! 

 Sǝn gǝlmǝsǝn, mǝn ağlaram, 

 Püşü-püşü, nǝnǝm, nǝnǝm, 

 Sǝni sağan mǝnǝm, mǝnǝm! 

Azançı: 

 Hǝyǝtinizdǝ it bağlanıb,  

 Mǝn dǝ itdǝn çox qorxuram! 

 Lailahǝillǝllah! 

Gǝlin: 

 Qorxma, iti mǝn bağlaram, 

 Qabağına ǝt doğraram. 

 Sǝn gǝlmǝsǝn, mǝn ağlaram! 

 Püşü-püşü, nǝnǝm, nǝnǝm, 

 Sǝni sağan mǝnǝm, mǝnǝm! 

Azançı: 

 Mǝnim niqtim lap kǝsilib,  

 Ajından da lap ölürǝm, 

 Lailahǝillǝllah! 

Gǝlin: 

 Yük altında aş qoymuşam,  

 Üstünǝ lavaş qoymuşam,  

 Yan bajanı boş qoymuşam,  

 Sǝn gǝlmǝsǝn, mǝn ağlaram, 

 Püşü-püşü, nǝnǝm, nǝnǝm, 

 Sǝni sağan mǝnǝm, mǝnǝm! 

Azançı Seyid Əhmǝd kefi kök minarǝdǝn endi vǝ gǝlinin 

görüşünǝ getmǝyǝ hazırlaşdı. 

Gǝlin ǝhvalatı ǝrinǝ söylǝdi. Seyid Əhmǝdǝ nǝ jür jǝza 

vermǝyi fikirlǝşdilǝr. Bajanın qabağında olan ojağı yandırıb, 

üstünǝ gülab sǝpib, gǝldi gǝlinin evinǝ. Gejǝ bǝrk qaranlıq 

idi. Seyid Əhmǝd çox çǝtinliklǝ özünü bajaya yetirdi. Başın 

bajaya soxub içǝri keçmǝk istǝyǝndǝ, pusquda durmuş ev 

sahibi azançını içǝri itǝlǝdi. Azançının ǝllǝri sajın üstünǝ 

düşüb yandı vǝ o, evin içinǝ yıxıldı. Gǝlinin ǝri içǝri girdi. Nǝ 

yemisǝn, turşulu aş! Seyid Əhmǝdi o ki var döyüb, ölümjül 

halda evindǝn qovdu. 

ŞAHSƏNƏMİN QIZI PƏRİXANIMIN ƏHVALATI 
Şahsǝnǝmin gözünün ağı-qarası bir qızı var idi. Adı 

Pǝrixanım idi. Şahsǝnǝm bir dǝfǝ uzaq sǝfǝrǝ getmǝli oldu. 

Qızını şǝhǝrin qazısına tapşırıb getdi. Bir neçǝ gün keçmişdi 

ki, şorgöz qazı bir könüldǝn min könülǝ Pǝrixanıma vuruldu. 

Pǝrixanım qazının hǝrǝkǝtini başa düşüb qorxdu, 

başına çarǝ axtarmağa başladı.  Gejǝ xǝlvǝtjǝ aşağa düşüb, 

çayın qırağında bağlanmış qayığa mindi. Sǝhǝrǝ kimi 

qayıqla yol getdi. Bir meşǝnin içindǝn keçǝndǝ qayır bir ağaj 

kökünǝ ilişib dayandı. 

Pǝrixanım heyvanların qorxusundan bir ağaja çıxdı vǝ 

fikirlǝşmǝyǝ başladı. 

Hǝmin gün qonşu padşahın oğlu meşǝyǝ gǝlib ov 

edirmiş. Şahzadǝ at belindǝ bir jeyrana rast gǝlir. O, 

meşǝnin  qalın yerindǝ jeyranı itirir vǝ onu axtarmağa 

başlayır. Birdǝn Pǝrixanımı ağajda görür. Gözlǝrinǝ inanmır. 

Soruşur: «Sǝn kimsǝn, haralısan, ağaja niyǝ çıxmısan?» 

Pǝrixanım başına gǝlǝnlǝri danışır. Şahzadǝ bir 

könüldǝn min könülǝ qıza vurulur. Onu atın tǝrkinǝ mindirib 

evinǝ gǝtirir. Ata-anasına bildirir ki, mǝn öz ovumu 

elǝmişǝm, bu qızla evlǝnǝjǝyǝm. 

Qırx gün, qırx gejǝ toy olur, Pǝrixanımı tapşırırlar 

şahzadǝyǝ. 

Bu ǝhvalatdan dörd il keçir. Onların iki uşağı da olur. 

Pǝrixanım deyir: «Dörd ildir ata-anamı görmǝmişǝm, 

istǝyirǝm ijazǝnizlǝ onların yanına gedǝm». 

Tǝdarük görürlǝr. Pǝrixanımı baş vǝzirǝ qoşub yola 

salırlar. 

Baş vǝzirin Pǝrixanımı görǝn gözü yox idi, öz qızını 

şahzadǝyǝ vermǝk fikrindǝ idi. Odur ki, yolda Pǝrixanıma 

xǝyanǝt etmǝk fikrinǝ  düşür.  

Pǝrixanım vǝzirin fikrini başa düşür. Gejǝ yarıdan 

keçmiş uşaqlarını götürüb meşǝyǝ qaçır. Vǝzir sǝhǝr 

Ayılanda Pǝrixanımı görmür. Meşǝyǝ adam saldırır, lakin onu 

tapa bilmirlǝr. Axtarışlar nǝtijǝ vermir. Vǝzir geri qayıdıb 

ǝhvalatı padşaha xǝbǝr verir. Padşah oğlu ilǝ bǝrabǝr vǝziri 

götürüb Şahsǝnǝm olan vilayǝtǝ gedir.  

Bu zaman Pǝrixanım öz uşaqları ilǝ meşǝnin kǝnarına 

çıxır. Bir qarıya rast gǝlib, onun alaçığında dinjǝlirlǝr. 

Bir gün Pǝrixanım qarının çoban oğluna pul verib 

şǝhǝrǝ göndǝrir, bir saz aldırır, iki dǝ qoyun qarnı. Qarını 

başına keçirib özünü keçǝl qıza oxşadır. Paltarını çıxarıb 

qarıya verir, özü isǝ qarının paltarını geyir ki, onu 

tanımasınlar. Uşaqları qarıya tapşırıb, qarının oğlu ilǝ şǝhǝrǝ 

gedir. 

Elǝ hǝmin gün şahzadǝ, atası vǝ vǝzir Pǝrixanımın atası 

evinǝ gǝlib çıxmışdılar. Şahsǝnǝm mǝjlis qurub qızına yas 

saxlayırdı: Mǝjlisdǝ şahzadǝ, atası vǝ vǝzir yuxarı başda 

ǝylǝşmişdilǝr. Şǝhǝrin qazısı da orada idi. Jamaat şirin 

söhbǝt edirdi. Elǝ bu dǝmdǝ qarının oğlu ilǝ Pǝrixanım 

özlǝrini içǝri salırlar. 

Mǝjlisdǝ çox danışıq gedirdi ki, görǝsǝn qızın başına nǝ 

gǝldi. Qarının oğlu ayağa qalxıb dedi: «Şah sağ olsun, 

mǝnim bu keçǝl bajım Pǝrixanımın haqqında bir ǝhvalat bilir, 

ijazǝ verin danışsın». İjazǝ verirlǝr. Çoban deyir: «Şah, 

qurbanın olum, xahiş edirǝm ki, keçǝl bajım Pǝrixanımın 

ǝhvalatını danışıb qurtarana qǝdǝr mǝjlisdǝ olanların heç biri 

bayıra çıxmasın, qapılar bağlansın». 

Keçǝl qız ǝlindǝ saz irǝli yeriyib danışmağa başladı: 

«Mǝn bu mǝjlisdǝ sazsız danışajağam. Bu şǝhǝrin padşahı 

Şahsǝnǝm neçǝ il bundan ǝvvǝl uzaq sǝfǝrǝ getmǝli olur. 

Gözünün ağı-qarası tǝkjǝ qızı Pǝrixanımı şǝhǝrin qazısına 

tapşırır. Qazı namǝrdliklǝ qıza xǝyanǝt etmǝk istǝyir. Qız 

ǝhvalatı başa düşür, gejǝ yarısı hǝyǝtǝ düşüb, janını 

qurtarmaq üçün qayığa minib çayla üzüaşağı üzür. Sǝhǝrǝ 

yaxın qayıq ağaj kökünǝ ilişir. Qız heyvanların qorxusundan 

qayıqdan düşüb ağaja çıxır. Ağajda fikirlǝşib çarǝ axtaranda 

javan bir ovçu gǝlib ona kömǝklik göstǝrir vǝ evinǝ aparır. 

Sonra onunla evlǝnir. Qız orada dörd il yaşayandan sonra, iki 

uşağı ilǝ öz vilayǝtinǝ gǝlmǝk istǝyir. Hǝmin mǝmlǝkǝtin 

padşahı gǝlini Pǝrixanımı öz vǝzirinǝ qoşub yola salır. 

Namǝrd vǝzir yolda qıza xǝyanǝt etmǝk istǝyir. Qız gejǝ ikǝn 

qaçır, janını vǝzirin ǝlindǝ qurtarır. Pǝrixanım meşǝdǝn çıxıb 

xeyli yol gedir, bir qarıya rast gǝlir. Qarının oğluna qoşulub 

bu mǝjlisǝ gǝlir». 

Pǝrixanım bu sözlǝri deyib başından  qoyun dǝrisini 

çıxarır, qaçıb atasını qujaqlayır. Qazını, vǝziri tutub 

jǝzalandırırlar. 

